
မုၢ်ကျိၤဝဲၤကွာ်ဒီးပှၤဂ့ၢ်ဝီတၢ်လဲၤထီၣ်လဲၤထီ 

တၢ်လဲၤထီၣ်လဲၤထီအတၢ်မၤ မၤန့ၢ်အဂံၢ်လၢတနီသရံၣ်ကီၢ်ဒိၣ် 

The Global New Light of Myanmar, 9 June 2019 

တိာ်ခီဂာ်ပီၣ်လဲၣ် လၢအဒုးစဲဘူးကီးသီကီၢ်ဆၣ် လၢတနီသရံၣ်ကီၢ်ဒိၣ် ဒီးကီးသဝီတဖျၢၣ် လၢအမံၤမ့ၢ်ပူၣ်လိတိ 
တီၣ်သဝီ ဘၣ်တၢ်တ့ထီၣ်အီၤလၢ Bridge Construction Group – 4 လၢတၢ်တ့ထီၣ်ဘှီထီၣ်ကိတိာ်အဖီလာ်လီၤ.  

ပူၣ်လိတိတီၣ်သဝီ  အိၣ်သူၣ်လီၤအသးလၢကီးဖိ 
တဖျၢၣ် လၢအၣ်ဒမၣ်ပီၣ်လဲၣ်အပူၤ, ဟံၣ်ဒူၣ်အိၣ်ဝဲ 
၁,၀၀၀ ဒီးပှၤကညီနီၣ်ဂံၢ်အိၣ်ဝဲ ၃,၀၀၀ ဘျဲၣ်လီၤ. 
သဝီအိၣ်ဒီး  ပီၣ်လဲၣ်တၢ်ဖိတၢ်လံၤအါမးလီၤ. လၢ 
အပူၤကွံာ်, ပူၣ်လိတိတီၣ်သဝီဖိ ဘၣ်ကွၢ်ဆၢၣ်မဲာ် 
ဒီးတၢ်ဂ့ၢ်ကီအါမးလၢ  တၢ်အိၣ်ဆူၣ်အိၣ်ချ့, တၢ် 
ကူူၣ်ဘၣ်ကူၣ်သ့, ဒီးမုၢ်ကျိာ်ဝဲၤကွာ်သနၢၣ် မ့ၢ်လၢ 
အဝဲသ့ၣ်ဘၣ်လ့ၢ်လိၤဒီး  သိလ့ၣ်ယီၢ် မ့တမ့ၢ် ဒီးချံ 
လၢကလဲၤတၢ်လၢကီးသီခီဖျိ  ခၠီဝၣ်သဝီ  လၢအိၣ် 
စီှၤစုၤဒီးကီးသီ ၇ မံးလးအဃိလီၤ.  တၢ်တ့ထီၣ်တိာ် လၢအထီ အိၣ် ၂,၆၉၀ ခီၣ်ယီၢ် ဒီးအဒီၣ်ဃီၤ ၁၅ ခီၣ်ယီၢ်, က 
ဝံၤဝဲဖဲလါဒံၣ်စ့ဘၢၣ် ၆ သီ ၂၀၀၄ လီၤ. အခဲအံၤတၢ်တ့ထီၣ်တိာ်အသီလၢကခီဂာ်ပီၣ်လဲၣ် လၢခီကရံး မ့ၢလ်ၢတိာ် 
လီၢ်လံၤဘၣ်တၢ်တ့လၢသ့ၣ် ဘၣ်တၢ်မၤဟးဂီၤကွံာ်လၢပီၣ် လဲၣ်ထံအဃိလီၤ. 

တိာ်အခီၣ်  ဘၣ်တၢ်တ့လၢခီကရံးဒီးဘၣ်တၢ်မၤဆူၣ်အီၤလၢထး တၢ်သူၣ်လီၤလၢလီၣ်လဲၣ်ထံလာ် တုၤလၢလၢၢ် 
ကိၤလီၤ. တၢ်သူၣ်လီၤတိာ်ခီၣ်တၢ်မၤ တၢ်ဆၢကတီၢ်ယံာ်ဝဲခံနွံ ဒီးတၢ်မၤအီၤဒ်သိးကကျၢၤယံာ်အဂီၢ်လီၤ. အဂ့ၢ် အူ 
ညိၣ်သ့, လၢအမ့ၢတ်ၢ်တ့ထီၣ်ဘှီထီၣ်အ့ကၠ့နံယၢၢ်လၢ Bridge Construction Group – 4 စံးဝဲလီၤ. တိာ်အသီအ 
ထီကအိၣ်ဝဲ ၂,၄၀၀ ခီၣ်ယီၢ်, ဒီးအလဲၢ် ၂၄ ခီၣ်ယီၢ်, ဒီးတိာ်ကပၤပှၤဟးကျဲအဂီၢ် အလဲၢ်အိၣ်ဝဲ ၃ ခီၣ်ယီၢ်စုာ်စုာ် 
လီၤ. တၢ်လီၢ်လီၤဟိတချုးတၢ်ခီတိာ် အလဲၢ်အိၣ်ဝဲ ၈၀ ခီၣ်ယီၢ် ဒီးအကစီၤထီၣ် ၃ ခီၣ်ယီၢ်, ဒီးတိာ်တၢ်ကတ့အီၤအါ 
ဒၣ်တက့ၢ်လၢခီကရံး  ဘၣ်တၢ်မၤဆူၣ်ထီၣ်လၢထးန့ၣ်လီၤ. တိာ်တုၤမ့ၢ်တၢ်တ့အီၤဝံၤဒီး ပှၤသဝီဖိကလ့ၢ်လိၤန့ၢ် 
တၢ်ဆၢကတီၢ်ကိးကတီၢ်ဒဲး ဒီးကလ့ၢ်လိၤဘၣ်မုာ်မုာ်လီၤ.  

တိာ်တၢ်စးထီၣ်တ့အီၤဖဲလါအီကူး ၂၀၁၇, ဒီးတၢ်တိာ်ကျဲၤတၢ်ပာ်လီၤကဝံၤဝဲဖဲ ၂၀၂၀ လီၤ. တၢ်တဲသကိးတၢ်ဒီး 
ဟီၣ်ကဝီၤပဒိၣ် ဒ်သိးတၢ်တိာ်ကျဲၤကဝံၤဝဲ ချုးဆၢချုးကတီၢ်အဂီၢ်လီၤ.  ကီၢ်ဆၢကျဲတဘိ  ဘၣ်တၢ်မၤဂ့ၤထီၣ်အီၤ 
ခီဖျိ Myeik Public Corporation Limited ခီပနံၣ်လၢမီၤတီဝ့ၢ်, တနီသရံၣ်ကီၢ်ဒိၣ် အိၣ်ဒီးတၢ်ပညိၣ်လၢကမၤဂ့ၤ 
ထီၣ်မုၢ်ကျိၤဝဲၤကွာ် ဒီးကဆီၣ်ထွဲတမံှၤတၢ်ဟဲဟးတၢ်မၤ, အဂ့ၢ် အူသါလွ့ၣ် လၢအမ့ၢ်တၢ်တိာ်ကျဲၤပှၤနဲၣ်တၢ်, စံးဝဲ 
လီၤ. "တီၣ်ခး-မီၤတီကျဲမုၢ်အကူာ် ဘၣ်တၢ်မၤထွဲထီၣ်ခီဖျိ BOT အကျိၤအကွာ်, စးထီၣ်လၢ ၂၀၁၃ လီၤ. 

ကျဲမုၢ်အထီအိၣ်ဝဲ ၄၈ မံးလး ၆ ဖၣ်လိၣ်, ဒီးအထီအိၣ်ဝဲ ၂၄ ခီၣ်ယီၢ်, ဒီးတၢ်တ့အီၤကဝံၤဝဲဖဲလါဖ့ဖီၣ်အါရံၣ်လီၤ. 
ပကတ့ထီၣ် တၢ်ထၢစ့အြတဲၤခံတီၤ လၢကျဲမုၢ်ဒီတဘိလီၤ, အဝဲဒၣ်တဲအါထီၣ်ဝဲလီၤ. ဟီၣ်ကဝီၤပှၤကၤတၢ်ဖိတ 
ဖၣ် ကထုးထီၣ်ဆါပီၣ်လဲၣ်ဟးထီၣ်တၢ်ဖိတၢ်လံၤ ဆူမဟၤခၠဲ လၢကီၢ်ကၠီၣ်တဲၣ်ကန့ၢ်, ဒ်န့ၣ်အသိးကမၤစၢၤဝဲ တၢ် 
လဲၤထီၣ်လဲၤထီလၢ တၢ်ကူၣ်လဲၤမၤကၤ ဒီးတမံှၤတၢ်ဟဲဟးသနၢၣ် လၢထံကီၢ်ခံဘ့ၢ်အဘၢၣ်စၢၤန့ၣ်လီၤ. အဝဲဒၣ် 
စံး.  

သဝီဖိလၢမီၣ်တီ အဝဲသ့ၣ်မ့ၢ်အဲၣ်ဒိးလဲၤဆူဘျံးဝ့ၢ် ကဘၣ်မံဝဲလၢတၢ်ဘၢၣ်တီၤတနၤလီၤ. အခဲအံၤ မ့ၢ်လၢကျဲမုၢ်ဂ့ၤ ထီၣ်အဃိ 
သဝီဖိလဲၤတၢ်ဆူဘျံးဝ့ၢ် တၢ်ဆၢကတီၢ်ကတံာ်တာ်ထဲသၢနၣ်ရံၣ်, မၤချ့ထီၣ်တၢ်ဖိတၢ်လံၤတၢ်နုာ်လီၤဟးထီၣ်, ဒီးမၤလီၤစှၤဝံစိာ် 
တီဆှၢတၢ်လၢာ်ဘူၣ်လၢာ်စ့ၤ, အဂ့ၢ် ပှၤနီသိလ့ၣ်တီၣ်တၢ်ဖိတၢ်လံၤ လၢတအဲၣ်ဒိးပာ်ဖျါ အမံၤတဂၤ, စံးဝဲလီၤ.  

http://www.globalnewlightofmyanmar.com/development-tasks-gaining-momentum-in-taninthayi-region/ 

တၢ်စူၤခါတနံၣ်အံၤ, တၢ်ကသူၣ်ဘု ၄၃၆,၀၀၀ အ့ခၢၣ်  လၢကညီကီၢ်စဲၣ်ဒီတဘ့ၣ် 

The Global New Light of Myanmar, 9 June 2019 

တၢ်တစူၤညါအံၤ စးထီၣ်လါယူၤ, တၢ်ကသူၣ်ဝဲဘု ၄၃၆,၀၀၀ အ့အၢၣ် လၢကညီကီၢ်စဲၣ် ကီၢ်ဆၣ်နွံဘ့ၣ်အပူၤန့ၣ်လီၤ, အဂ့ၢ် ကီၢ် 
စဲၣ်တၢ်သူၣ်တၢ်ဖျးဝဲၤကျိၤစံးဝဲလီၤ.  

တၢ်သူၣ်တၢ်ဖျးဝဲၤကျိၤ ပာ်လီၤတၢ်ရဲၣ်တၢ်ကျဲၤလၢကသူၣ်ဘု 
၂၄၉,၀၀၀ အ့ခၢၣ်လၢဖၣ်အၣ်ကီၢ်ဆၣ်, ၁၅၇,၇၇၀ အ့ခၢၣ်လၢ 
ကီးတရံးကီၢ်ဆၣ်, ၁၁,၈၀၀ အ့ခၢၣ်လၢရၤမတံကီၢ်ဆၣ်, ဒီး 
၁၇,၄၁၇ အ့ခၢၣ်လၢဖၣ်ပူၣ်ကီၢ်ဆၣ် တၢ်တစူၤညါအံၤလီၤ. လၢ 
ကညီကီၢ်စဲၣ်အပူၤ, ညီနုၢ်ပှၤမၤစံာ်ဖိ ကတီၤပာ်ဟီၣ်ခိၣ်လၢ က 
သူၣ်တၢ်အဂီၢ် စးထီၣ်လါယူၤလီၤ. ဒိးသန့ၤထီၣ်သးလၢ တၢ်ဆၢ 
ကတီၢ်အတၢ်အိၣ်သးအဖီခိၣ်, တၢ်စူၤခါဘုတၢ်သူၣ်အီၤ တဘျီ 

တခီၣ်တုၤလၢလါအီးထိဘၢၣ်လၢာ်လီၤ. 

တချုးလၢတၢ်စူၤလီၤဒံးဘၣ် တၢ်သူၣ်တၢ်ဖျးဝဲၤကျိာ်အိၣ်ဖိှၣ်  တဲသကိးပာ်တၢ်လံဒီးဟီၣ်ကဝီၤပှၤမၤစံာ်ဖိ ဘၣ်ဃးတၢ်သူၣ်ဘုဟု 
ကျဲအဂ့ၢ်, ဒီးတၢ်ပာ်လီၤတၢ်ရဲၣ်တၢ်ကျဲၤလၢ တၢ်ကမၤပၠးပှၤမၤစံာ်ဖိ ဒ်သိးကသိၣ်လိအဝဲသ့ၣ်လၢ  တၢ်သူၣ်တၢ်ဖျးဘုလၢအဂ့ၢ်အ 
ဝီဒၣ်ဝဲ ဒီးလၢအဆၢကတီၢ်ဒၣ်ဝဲန့ၣ်လီၤ.  

ပှၤမၤစံာ်ဖိတနီၤလၢကညီကီၢ်စဲၣ် အကျိၣ်အစ့ၡူကွံာ် မ့ၢ်လၢထံလုၣ်ဘၢတၢ်မၤဟးဂီၤအဝဲသ့ၣ်စံာ်လီၢ် ၅၀,၀၀၀ အ့ခၢၣ်ဘျဲၣ် ဖဲ 
မဟိတနံၣ်လါယူၤလံလၢာ်အဃိလီၤ.  

ဘုမ့ၢ်တၢ်အီၣ်ခိၣ်သ့ၣ် ဒီးမ့ၢ်ကီၢ်ပယီၤတၢ်ဖိတၢ်လံၤ လၢတၢ်ဆှၢဆါဆူကီၢ်ချၢအါကတၢၢ်လီၤ. ကီၢ်ပဒိၣ် ကျဲးစၢးဝဲတဘိယူၢ်ဃီလၢ 
ကမၤဆူၣ်ထီၣ်ထံကီၢ်တၢ်ထုးထီၣ်ဘု, လၢတၢ်မုၢ်လၢ်လၢတၢ်ကဆါဘၣ်ဘုအါလၢအပှ့ၤဂ့ၤအဂီၢ်လီၤ.  

http://www.globalnewlightofmyanmar.com/over-436000-acres-of-paddy-to-be-grown-across-kayin-state-this-
monsoon-season/ 

တၢ်မၤလိဝံၤဂံၢ်ခီၣ်ထံးတၢ်ကူၣ်ဘၣ်ကူၣ်သ့ ကၠိလံာ်အုၣ်သး တၢ်ကဟ့ၣ်လီၤကၠိနံၣ်တနံၣ်အံၤ 

Eleven Myanmar, 18 June 2019 

ကၠိဖိလၢအထီၣ်ဝံၤ ဂံၢ်ခီၣ်ထံးတၢ်ကူၣ်ဘၣ်ကူၣ်သ့ တီၤထီပတီၢ်ခဲလၢာ်, တၢ်ကဟ့ၣ်လီၤအဝဲသ့ၣ် တၢ်ထီၣ်ကၠိဝံၤလံာ်အုၣ်သး, 
မ့ၢ်ဒၣ် လဲာ်အဝဲသ့ၣ်တဖျိပဒိၣ်တၢ်ဒိးစဲးဘၣ်ဒၣ်လဲာ်, ဒ်သိးအဝဲသ့ၣ်ကထီၣ်တၢ်လုၢ်အီၣ်သးသမူတၢ်သိၣ်လိကၠိကသ့အဂီၢ်, အဂ့ၢ် 
ဂံၢ်ခီၣ် ထံးတၢ်ကူၣ်ဘၣ်ကူၣ်သ့ဝဲၤကျိၤ ပှၤနဲၣ်တၢ်ခိၣ်ကျၢၢ် ကိၣ်လ့ဝ့, စံးဝဲလီၤ. 

ကၠိဖိလၢကၠိနံၣ်တနံၣ်အံၤ လၢအထီၣ်ဝံၤဂံၢ်ခီၣ်ထံးတၢ်ကူၣ်ဘၣ်ကူၣ်သ့ တီၤထီပတီၢ်တဖၣ်, ကဒိးန့ၢ်တၢ်ထီၣ်ကၠိဝံၤအလံာ်အုၣ်သး 
န့ၣ်လီၤ. တၢ်ထီၣ်ဝံၤကၠိအလံာ်အုၣ်သး တၢ်ကဟ့ၣ်လီၤစ့ၢ်ကီးပှၤလၢတဖျိတၢ်ဒိးစဲးဘၣ်လၢညါတဖၣ်လီၤ.  

"ပတၢ်ရဲၣ်တၢ်ကျဲၤအိၣ်လၢ ပကဟ့ၣ်လီၤတၢ်ထီၣ်ကၠိဝံၤအလံာ်အုၣ်သး ဖဲကၠိနံၣ်တနံၣ်အံၤကတၢၢ်လီၤ. လံာ်အုၣ်သးဝဲအံၤကလိၤ 
သူဒိၣ်မးလီၤ. ပှၤလၢတၢ်ဖျိကၠိအလံာ်အုၣ်သးတအိၣ်ဘၣ်တဖၣ် အတၢ်ကီတၢ်ခဲအိၣ်လၢကဃုတၢ်မၤလီၤ. အဃိဒီးအဝဲသ့ၣ်ကဒိး 

http://www.globalnewlightofmyanmar.com/development-tasks-gaining-momentum-in-taninthayi-region/
http://www.globalnewlightofmyanmar.com/over-436000-acres-of-paddy-to-be-grown-across-kayin-state-this-monsoon-season/
http://www.globalnewlightofmyanmar.com/over-436000-acres-of-paddy-to-be-grown-across-kayin-state-this-monsoon-season/


                                                                                                                                           Media Monitoring Reports – UNHCR Thailand 
 

                           
3 

န့ၢ်တၢ်ထီၣ်ကၠိဝံၤအလံာ်အုၣ်သး ဒ်သိးကဒုးနဲၣ်ဝဲလၢအဝဲသ့ၣ်မၤဝံၤ ဂံၢ်ခီၣ်ထံးတၢ်ကူၣ်ဘၣ်ကူၣ်သ့လံန့ၣ်လီၤ. ဃုာ်ဒီးလံာ်အုၣ် 
သးအဝဲအံၤ အဝဲသ့ၣ်မၤတၢ်မၤကသ့န့ၣ်လီၤ." ကိၣ်လ့ဝ့ စံးဝဲလီၤ.  

ပှၤလၢအိၣ်ဒီးတၢ်ထီၣ်ကၠိဝံၤအလံာ်အုၣ်သး လဲၤထီၣ်မၤလိ တၢ်လုၢ်အီၣ်သးသမူတၢ်သိၣ်လိကၠိကန့ၢ်လီၤ. သနာ်က့, ကၠိဖိ 
ကဒိးန့ၢ်တၢ်ထီၣ်ကၠိဝံၤအလံာ်အုၣ်သး ထဲလၢအဝဲသ့ၣ်ထီၣ်ကၠိ အဆၢကတီၢ်ပဲှၤ ၇၀ မျးကယၤ, ဒီးဒိးစဲးဖျိတၢ်ဒိးစဲးလၢကၠိပူၤ 
လွံၢ်ဘျီန့ၣ်လီၤ. လၢလံာ်ကိးဘ့ၣ်ဒဲး  အဝဲသ့ၣ်ကဘၣ်မၤန့ၢ်အ မးပတီၢ် Grade C န့ၣ်လီၤ. 

တၢ်ထီၣ်ဝံၤကၠိအလံာ်အုၣ်သး တၢ်ကဟ့ၣ်လီၤဒိးသန့ၤထီၣ် သးစ့ၢ်ကီးလၢ တၢ်ဟူးတၢ်ဂဲၤဘၣ်ဃး လံာ်လဲၢ်, ဒဲွလာ်တၢ်သ့တၢ်ဘၣ် 
ဒီးလံာ်ရိဒၢးသနၢၣ်, နီၢ်ကစၢ်အဂ့ၢ်အကျိၤကဆှီ ဒီးတၢ်လိၣ် ခိၣ်လိၣ်ကွဲတၢ်ဟူးတၢ်ဂဲၤတဖၣ်လီၤ.  

ဖဲ ၂၀၁၈-၂၀၁၉ ကၠိနံၣ်, ကၠိဖိလၢအဒိးစဲးပဒိၣ်တၢ်ဒိးစဲး ၈၅၁, ၅၂၄ ဂၤဒီးဖျိ ၂၆၇,၆၉၆ ဂၤ, ဒီးလၢအမျးကယၤဖီခိၣ်မ့ၢ် ၃၁.၄၄ 
မျးကယၤလီၤ.  

https://elevenmyanmar.com/news/basic-education-completion-certificates-to-be-issued-this-academic-year  

တၢ်ကဟ့ၣ်လီၤ ပှၤမၤစံာ်ဖိစ့ဒုးလိၢ် လၢတၢ်သူၣ်တၢ်ဖျးအဂီၢ် 

The Global New Light of Myanmar, 10 June 2019 

မ့ၢ်လၢတၢ်စူၤခါဟဲတုၤလံလၢကီၢ်ပယီၤအဃိဒီး, တၢ်သူၣ်တၢ်ဖျးတၢ်လဲၤထီၣ်လဲၤထီစ့တၢး စးထီၣ်ဟ့ၣ်လီၤစ့ဒုးလိၢ် ဆူပှၤမၤစံာ် 
ဖိလၢသူၣ်ဘု လၢထံကီၢ်ဒီတဘ့ၣ် ခီဖျိအစ့တၢးဝဲၤဒ့တ ဖၣ်လီၤ. 

တၢ်ကဟ့ၣ်လီၤတၢ်သူၣ်တၢ်ဖျးစ့ဒုးလိၢ် လၢတၢ်စူၤခါဘုအဂီၢ် တစဲး 
ခနံ့ၢ်ဒံးလါစဲးပထ့ဘၢၣ်ဘၣ်, ဒီးပှၤမၤစံာ်ဖိလၢအိၣ်ဒီး Form-7 
ဟီၣ်ခိၣ်အလံာ်တဖၣ် ကဒိးန့ၢ်စ့ဒုးလိၢ် လၢတၢ်ဟံအအ့ၣ်တနံၣ် ၈ 
မျးကယၤန့ၣ်လီၤ. 

ဒ် ကိတိာ်ဘၣ်ဃးတၢ်သူၣ်တၢ်ဖျး, ဘုၣ်ဖီၣ်, ဒီးတၢ်ဟ့ၣ်ထံအနီၣ်ဂံၢ် 
နီၣ်ဒွးတၢ်မၤနီၣ်မၤဃါအသိး, ကိတိာ်ဟ့ၣ်လီၤပှၤမၤစံာ်ဖိ Form-
7 ဟီၣ်ခိၣ်အလံာ်အိၣ်ဝဲ ၆ ကကွဲၢ်ဂၤလီၤ.  

တုၤလၢမဟိတနံၣ်, ပှၤမၤစံာ်ဖိလၢန့ၢ်သါစံာ်လီၢ် လၢအဝဲသ့ၣ်ဖံဖု, ဘၣ်ဆၣ် Form-7 ဟီၣ်ခိၣ်အလံာ် လၢဟ့ၣ်အဝဲသ့ၣ်အခွဲးလၢ 
ကသူအီၣ်ဟီၣ်ခိၣ်လၢကသူၣ်တၢ်ဖျးတၢ်အဂီၢ်, တအိၣ်ဘၣ်တဖၣ်, ထံဘၣ်တၢ်ကီလၢကမၤန့ၢ် တၢ်သူၣ်တၢ်ဖျးစ့ဒုးလိၢ်အဂီၢ်လီၤ. 

"စံာ်လီၢ်တၢ်သိၣ်တၢ်သီအလီၢ်လံၤ တပျဲတၢ်ကဆီတလဲ ဟီၣ်ခိၣ်ကစၢ်အမံၤဖဲတၢ်ဆါကွံာ်ဟီၣ်ခိၣ်အခါဘၣ်. ဘၣ်ဆၣ်, စံာ်လီၢ်တၢ် 
သိၣ်တၢ်သီလၢအသီ ပျဲပှၤမၤစံာ်ဖိအခွဲးအယာ်လၢ ကဆီတလဲဟီၣ်ခိၣ်ကစၢ်အမံၤ စးထီၣ်လါယူၤတသီန့ၣ်လီၤ. တၢ်အိၣ်သးခဲ 
အံၤဂ့ၤလံလီၤ." အူမ့စ့ၣ်, လၢအမ့ၢ် ပှၤပၢဆှၢရဲၣ်ကျဲၤတၢ် လၢတၢ်သူၣ်တၢ်ဖျးတၢ်လဲၤထီၣ်လဲၤထီစ့တၢး လၢသၤလ့ၤကီၢ်ဆၣ်, စံး 
ဝဲလီၤ. 

စ့တၢးကဟ့ၣ်လီၤစ့ဒုးလိၢ် စံာ်လီၢ်တအ့ခၢၣ် ၁၅၀,၀၀၀ ကၠး, လၢပှၤမၤစံာ်ဖိ ၄,၈၀၀ ဂၤလၢကရူၢ် ၂၈ ဘ့ၣ်လၢကီၢ်ဆၣ်အပူၤ 
လီၤ. 

မဟိတနံၣ် တၢ်သူၣ်ဘု ၇,၁၃၇ အ့ခၢၣ်ဒီးန့ၢ်ဝဲဘု ၅.၈ ကကွဲၢ်နာ်လီၤ. 

ပှၤမၤစံာ်ဖိ မၤန့ၢ်စ့ဒုးလိၢ် အအ့ၣ် ၈ မျးကယၤလီၤ. သနာ်က့, ပှၤမၤစံာ်ဖိလၢဟ့ၣ်က့ၤစ့ဒုးလိၢ် လၢတၢ်ဆၢကတီၢ်လၢတၢ်ပာ် 
ပနီၣ်အပူၤတန့ၢ်တဖၣ်, တၢ်အီၣ်လိးအီၣ်အဝဲသ့ၣ် ခီဖျိဘၣ်ဟ့ၣ်အါထီၣ်က့ၤဝဲတလါတကၠးန့ၣ်လီၤ. 

https://elevenmyanmar.com/news/basic-education-completion-certificates-to-be-issued-this-academic-year

http://www.globalnewlightofmyanmar.com/agri-loans-available-to-rice-farmers/ 

ဘံလ့ကီၢ်ဆၣ် ဆိမိၣ်ဝဲလၢကမၤ အံခိၣ်တမှံၤတၢ်ဟဲဟး တၢ်လဲၤထီၣ်လဲၤထီ 

Eleven Myanmar, 11 June 2019 

မီၣ်လ်မဲၠၣ် - လၢ National Enlightenment Institute-NEI တၢ်ဆီၣ်ထွဲမၤစၢၤအဖီလာ်, ကရူၢ်တဖုလၢဘၣ်တၢ်တီခိၣ်ရိၣ်မဲအီၤ 
လၢ မိၣ်ကီၢ်စဲၣ်ဘျီၣ်ဒိၣ်ပှၤပၢၤလီၢ်ဆ့ၣ်နီၤ ဒီးသရၣ်သိၣ်လိတၢ်လၢ မီၣ်လ်မဲၠၣ်ဖၠၣ်စိမိၤကၠိတဖၣ်,ကွၢ်ဃုဝဲတၢ်စံၣ်စိၤတဲစိၤအလီၢ် 
အကျဲအါတီၤလၢဘံလ့ကီၢ်ဆၣ်အပူၤ, ဒ်သိးကဒုးအိၣ်ထီၣ် အံခိၣ်တမှံၤတၢ်ဟဲဟးလိာ်ကွဲအဂီၢ်လီၤ. 

တ့ၣ်အံၣ်, လၢအမ့ၢ်မိၣ်ကီၢ်စဲၣ် ဘျီၣ်ဒိၣ်ပှၤပၢၤလီၢ်ဆ့ၣ်နီၤ, ဖဲလါယူၤ ၄ 
သီအနံၤ, သဆၣ်ထီၣ်တၢ်ကမၤစၢၤတၢ်ဃုထံသ့ၣ်ညါတၢ် ဒ်သိးတၢ်က 
မၤလဲၤထီၣ်လဲၤထီ တမံှၤတၢ်ဟဲဟးလိာ်ကွဲတၢ်မၤ ဒီးဒုးအိၣ်ထီၣ်တၢ် 
ဖံးတၢ်မၤအခွဲးအယာ် လၢဘံလ့ကမျၢၢ်တဖၣ် အဂီၢ်န့ၣ်လီၤ. 

"တၢ်ဟဲဟးလိာ်ကွၢ်လၢဘံလ့ကီၢ်ဆၣ် တၢ်ဆၢကတီၢ်အိၣ်ဝဲဃုလါလီၤ. 
လၢဘံလ့ကီၢ်ဆၣ်အပူၤ, ပကကွၢ်ဃုထံသ့ၣ်ညါတၢ်လၢဘံလ့ထံကျိအ 
ကပိၤကပၤ, ဒီးတၢ်စံၣ်စိၤတဲစိၤတၢ်န့ၢ်သါအလီၢ်အကျဲတဖၣ်, လၢအ 

ပၣ်ဃုာ် ကလသၤတၢ်အိၣ်ကဒုအဟီၣ်ကဝီၤ လၢဘံလ့ကီၢ်ဆၣ်, ဒီးတၢ်မၤတၢ်ဖးလံာ်လၢစးခိအပူၤ တၢ်အိၣ်ဖိှၣ်ရိဖိှၣ်တဖၣ်လီၤ. 
ခဖီျိတၢ်မၤတၢ်အံၤ, တမံှၤတၢ်ဟဲဟးတၢ်မၤ လၢဘံလ့ကီၢ်ဆၣ်အပူၤ ကဂုၤထီၣ်ပသီထီၣ်န့ၣ်လီၤ. ဘံလ့ကီၢ်ဆၣ်,စဲဘူးဒီးကၠဲၣ် 
ထိၣ်ကီၢ်ဆၣ် ဖဲတမံှၤတၢ်ဟးလိာ်ကွဲအလီၢ်အ မံၤဟူသၣ်ဖျါအိၣ်ပာ်လံ ဒ်အမ့ၢ်ကၠဲၣ်ထံယိဃိၣ်, ဒီးဟီၣ်ခိၣ်ချၢအဒိၣ်ကတၢၢ်ဘူဒၤ 
ဆ့ၣ်နီၤအဂီၤတဖၣ်, တၢ်ခွဲးတၢ်ယာ်အိၣ် အါမးလၢ အံခိၣ်တမံှၤတၢ်ဟဲဟးလိကွဲတၢ်မၤ တၢ်လဲၤထီၣ် လဲၤထီအဂီၢ်လီၤ." ဘျီၣ်ဒိၣ် 
ခၢၣ် ဒီးက်ထၢၣ် ခ့ၣ်နဲၣ်အူ လၢ ဘံလ့တၢ်ဟ့ၣ်တၢ်ဖးဟီၣ်ကဝီၤ, စံးဝဲလီၤ.  

"လၢမိၣ်ကီၢ်စဲၣ်အပူၤ တၢ်လီၢ်အိၣ်ဝဲအါတီၤလၢ တၢ်ကဘၣ်ဃုသ့ၣ်ညါအီၤ လၢတမံှၤတၢ်ဟဲဟးတၢ်မၤအဂီၢ်လီၤ. လၢအကျါတၢ် 
ကဘၣ်ဃုထံသ့ၣ်ညါ ဘံလ့တၢ်သ့လံာ်တၢ်ဆဲးတၢ်လးဟီၣ်ကဝီၤလီၤ. ပဝဲ, ဒ်အမ့ၢ်ပှၤဟးဆှၢကျဲတဖၣ်, ပကဘၣ်ဟးဒုးနဲၣ် တၢ် 
စံၣ်စိၤတဲစိၤအလီၢ်အကျဲ လၢပှၤဃုထံသ့ၣ်ညါဝံၤတဖၣ်လီၤ. ကၠဲၣ်ထံစီဃိၣ် မၤသးဖံှတမံှၤအါဂၤအသး လၢဟဲအိၣ်သကိးဃိၣ် 
ကရၢၢ် ဖဲလံာ်လဲၢ်အသဟီၣ် ထုးန့ၢ်တမှံၤအသးန့ၣ်လီၤ. ဖဲန့ၣ် တၢ်တပျဲပှၤကီၢ်ချၢဖိဒိတၢ်ဂီၤဘၣ်, ဘၣ်ဆၣ်တၢ်မ့ၢ်ပျဲဒီး အဝဲသ့ၣ် 
ကဘၣ်သူၣ်ဘၣ်သးဝဲလီၤ. တၢ်မၤတၢ်မ့ၢ်ကွၢ်ထွဲမၤဂ့ၤထီၣ်ကွ့ၢ်ကွ့ၢ်ဒီး တမံှၤတၢ်ဟဲဟးတၢ်မၤလၢ ကၠဲၣ်ထံယိဃိၣ် ကဂုာ်ထီၣ်ပသီ 
ထီၣ်ဝဲလီၤ." အူအီၣ်မိၠမ့, လၢအမ့ၢ် မိၣ်ကီၢ်စဲၣ်တၢ်ဟးဆှၢတမံှၤကရၢ ပှၤပၢၤလီၢ်ဆ့ၣ်နီၤ, စံးဝဲလီၤ.  

https://elevenmyanmar.com/news/bilin-township-considered-for-ecotourism-development 

ဘျီၣ်ဒိၣ်ထးခီပှၤပၢၤလီၢ်ဆ့ၣ်နီၤ အိးထီၣ်မၠးဝတံၣ်-ဝီၤလ့ၤ ခီကရံးကျဲမုၢ်လၢကီးကရ့း 
The Global New Light of Myanmar, 16 June 2019 

ဘျီၣ်ဒိၣ်ထးခီပှၤပၢၤလီၢ်ဆ့ၣ်နီၤ မါဝ့ခဲၣ်သဲ လဲၤထီၣ်ဒိကနၣ်တၢ်အိးထီၣ် မၠးဝတံၣ်-ဝီလ့ၣ်ခီကရံးကျဲမုၢ်အမူး လၢဘၣ်တၢ်တ့အီၤ 
လၢတၢ်တ့ထီၣ်ဘှီထီၣ်ကျဲမုၢ်ဝဲၤကျိၤကိတိာ်, ကီးကရံးကီၢ်ဆၣ်, ကညီကီၢ်စဲၣ်, တၢ်အိးထီၣ်အမူးတၢ်မၤအီၤဖဲ တၢ်လီၢ်တတီၤလၢ 
ကျဲမုၢ်ခိၣ်, မဟါတနံၤဂီၤခီလီၤ. 

တၢ်အမူးဘၣ်တၢ်ထီၣ်ဒိကနၣ်အီၤလၢ ကီၢ်စၢဖိှၣ်ကိတိာ်ခိၣ် တၢ်သူၣ် 
ထီၣ်ဘှီထီၣ်ကိတိာ်, အူဟၣ်စီၤ, ကညီကီၢ်စဲၣ်ကိတိာ်ခိၣ်ကျၢၢ် နါခ့ၣ် 
ထွ့မၠ့ၣ်, ကညီကီၢ်စဲၣ်ဘျီၣ်ဒိၣ်ပှၤပၢၤလီၢ်ဆ့ၣ်နီၤ အူစီခၠ့ၣ်ခ့ၣ် ဒီးကီၢ် 
စဲၣ်ကိတိာ်ခိၣ်တဖၣ်, စီၤမိၤၡ့လၢ ဒံၣ်ခ့ၣ်ဘံၣ်အ့ၣ်သုးမုၢ်ဒိၣ်, ဘျီၣ်ဒိၣ် 
ခၢၣ်စး, ဝဲၤကျိၤခိၣ်, ကီၢ်စဲၣ်, ကီၢ်ရ့ၣ်, ဒီးကီၢ်ဆၣ်ခိၣ်နၢ်တဖၣ်, ကလုာ် 
ဒူၣ်ကမျၢၢ်. တမံှၤလၢတၢ်ကွဲမုာ် ဒီးကလုာ်ဒူၣ် တၢ်ဂဲၤကလံၣ်အဖုတ 
ဖၣ်လီၤ. 

လၢအတၢ်ကတိၤအိးထီၣ်အပူၤ, ဘျီၣ်ဒိၣ်ထးခီပှၤပၢၤလီၢ်ဆ့ၣ်နီၤ မါဝ့ခဲၣ်သဲစံးဝဲလၢ မၠးဝတံၣ်-ဝီလ့ၢ်ကျဲမုၢ်လၢတၢ်အိးထီၣ်မုၢ်မဆါ 
တနံၤအံၤ, အပူၤကွံာ်မ့ၢ်ဒၣ်ကျဲမုၢ်ဟီၣ်ခိၣ် ဘၣ်ဆၣ်ခဲအံၤ ဘၣ်တၢ်မၤဂ့ၤထီၣ်အီၤဆူ ခီကရံးဒီးကျဲတံးလီၤ. မၠးဝတံၣ်-ဝီလ့ၢ်ကျဲမုၢ် 
အိၣ်သူၣ်လီၤအသးလၢ သူမဲှကျိကၢၢ်ခိၣ်လၢမုၢ်နုာ်တကပၤ ဒီးလၢမုၢ်ထီၣ်တခီမ့ၢ်ဝဲ တီနီၢ်ကစၢၢ်တူၢ်, ဒီးမ့ၢ်ကျဲအရ့ဒိၣ်တဘိလၢ 

https://elevenmyanmar.com/news/bilin-township-considered-for-ecotourism-development

ကီၢ်ဆၢတၢ်လီၢ်တၢ်လဲၤထီၣ်လဲၤထီ အဂီၢ်လီၤ. ကျဲမုၢ်ဘၣ်တၢ်တ့ထီၣ်အီၤဖဲ ကီၢ်ကၠီၣ်တဲၣ်-ကီၢ်ပယီၤကီၢ်ဆၢ ဒီးမ့ၢ်ကျဲအရ့ဒိၣ်မး 
လၢကမျၢၢ်လၢအိၣ်ဖဲန့ၣ်သ့ၣ်တဖၣ်အဂီၢ်, ဒ်သိးတၢ်စိာ်ထီၣ်စိာ်လီၤ တၢ်ဖိတၢ်လံၤကညီ ဒီးဘျ့ဘျ့ၡီၡီကသ့ လၢတၢ်ဆၢကတီၢ်ဖုၣ် 
ကိာ် ဒ်သိးတၢ်ကူၣ်လဲၤမၤကၤကလဲၤ ထီၣ်လဲၤထီအဂီၢ်လီၤ. ကီၢ်စဲၣ်ပာ်လီၤစဲၣ်စ့ ဒီးဟ့ၣ်တၢ်ပျဲလၢ တၢ်ကမၤဂ့ၤထီၣ် မၠးဝတံၣ်-
ဝီလ့ၢ်ကျဲမုၢ်ဒ်အမ့ၢ်ခီကရံးကျဲမုၢ်အ သိး, အိၣ်ဒီးတၢ်ပညိၣ်လၢ ကပာ်လီၤဂံၢ်ခီၣ်ထံးတၢ်ဆီလီၤပာ်လီၤလၢကညီကီၢ်စဲၣ်  ဒီးမၤလဲၤ 
ထီၣ်လဲၤထီပှၤဂ့ၢ်ဝီမုၢ်ကျိၤဝဲၤ ကွာ်တၢ်အိၣ်သး  လၢကလုာ်ဒူၣ်ကမျၢၢ်သ့ၣ်တဖၣ်အကျါလီၤ.  

လၢခံဝံၤဒီး ကီၢ်စၢဖိှၣ်ကိတိာ်ခိၣ် ဘၣ်ဃးတၢ်တ့ထီၣ်ဘှီထီၣ်ကိတိာ် အူဟဲစီၤၡဲပၠးဝဲလၢ မၠးဝတံၣ်-ဝီလ့ၢ်ကျဲမုၢ်လၢတၢ်အိၣ်ထီၣ်တ 
နံၤအံၤ, အထီအိၣ်ဝဲ ၄၄ မံးလး ဒီး ၇ ဖၣ်လိ, ဒီးအဒုးစဲဘူးမၠးဝတံၣ်ဝ့ၢ် ဒီးဝီလ့ၢ်မဲၠၣ်ဝ့ၢ်န့ၣ်လီၤ. လၢအပူၤကွံာ်ကျဲမုၢ်တၢ်ဒါအီၤလၢ 
ကျဲတံးအိၣ်ဒၣ်ထဲ ၁၂ မံးလး, လၢအအိၣ်တ့ၢ် ၃၂ မံးလးဒီး ၇ ဖၣ်လိ မ့ၢ်ဒၣ်ဟီၣ်ခိၣ်ကျဲမုၢ်န့ၣ်လီၤ. စးထီၣ်ဖဲ ၂၀၁၆-၂၀၁၇ တၢ် 
သူစ့နံၣ်တုၤလၢ ၂၀၁၉-၂၀၂၀ တၢ်သူစ့နံၣ်, ကီၢ်စဲၣ်အစ့ မိၢ်ပှၢ်တၢ်သူအီၤ ၈,၈၀၇.၀၄ ကကွဲၢ်ကၠး, ဒ်သိးတၢ်ကတ့ထီၣ် 
ခီကရံးကျဲမုၢ်လၢအလဲၢ်အိၣ်ဝဲ ၁၈ ခီၣ်ယီၢ်အဂီၢ်လီၤ. ကျဲမုၢ်အိၣ် စ့ၢ်ကီးဒီး ခီကရံးထံပိာ်ဘိ ၆၄ လိလီၤ. တၢ်ပညိၣ်မ့ၢ်ဒ်သိးကမၤ 
ဂ့ၤထီၣ်ကျဲမုၢ်ဒီးတိာ်လၢအိၣ်ပာ်ခဲအံၤ လၢကီၢ်ပယီၤ ဆူအါစံ ယဲထံကီၢ်ပတီၢ် နီၣ်ဂံၢ် ၃, လၢအလဲၢ်အိၣ်ဝဲ ၁၈ ခီၣ်ယီၢ်ခီကရံး 
ကျဲတံးကျဲမုၢ် ဖဲအနံၣ် ၂၀၃၀ လီၤ. မၠၣ်ဝတံၣ်-ဝီလ့ၢ်ကျဲမုၢ် ကမ့ၢ်ဒၣ်လဲာ်ကျဲမုၢ်လၢအဒုးစဲဘူးဝ့ၢ်ဘၣ်ဆၣ်, အိၣ်သူၣ်လီၤအ 
သးလၢကီၢ်ကၠီၣ်တဲၣ်-ကီၢ်ပယီၤကီၢ်ဆၢ ဒီးမ့ၢ်ကျဲမုၢ်လၢအရ့ဒိၣ် လၢတၢ်ပနံာ်တၢ်ကၤအဂီၢ်တဘိလီၤ. မ့ၢ်လၢကညီကီၢ်စဲၣ်မၤန့ၢ် 
တၢ်မုာ်တၢ်ခုၣ် ဘူးထီၣ်လၢမျးကယၤအပဲှၤလံအဃိဒီး, တၢ်တ့ ထီၣ်ဘှီထီၣ်ကိတိာ် တ့ထီၣ်ဒီးမၤဂ့ၤထီၣ် ကျဲမုၢ်ကျဲဘိဒီးတိာ်သ့ 
လီၤ. ဟီၣ်ကဝီၤကမျၢၢ်တဖၣ် တၢ်သဆၣ်ထီၣ်အဝဲသ့ၣ်လၢ ကကွၢ်ထွဲစၢၤကျဲလၢတၢ်တ့ထီၣ် ဃုာ်ဒီးစ့လၢကီၢ်စဲၣ်ပဒိၣ်, ဒ်သိးတၢ် 
ကကူၣ်လဲၤမၤကၤတၢ် ဘျ့ဘျ့ဆှီဆှီကန့ၢ်အဂီၢ်, အဂ့ၢ် ကီၢ်စၢဖိှၣ်ကိတိာ်ခိၣ်စံးဝဲလီၤ.  

http://www.globalnewlightofmyanmar.com/amyotha-hluttaw-speaker-inaugurates-myawady-wawlay-
concrete-road-in-kawkareik/ 

တၢ်ပာ်ပနီၣ်တၢ်လီၢ်ယဲၢ်တီၤ လၢကမ့ၢ်ဒီကလုာ်တၢ်မၤလိဟီၣ်ခိၣ်အဂ့ၢ်ဖီကရၢၢ် 

Myanmar Times, 14 June 2019 

လၢထံကီၢ်အပူၤ တၢ်ကပာ်ပနီၣ်တၢ်လီၢ်ယဲၢ်တီၤ ဒ်အမ့ၢ်တၢ်မၤလိဟီၣ်ခိၣ်ဂ့ၢ်အဖီကရၢၢ်, လၢမါတလ့ကီၢ်ဒိၣ်, ယိၤဒိၣ်ကီၢ်စဲၣ်, 
ကခၠ့ၣ်ကီၢ်စဲၣ်, ကညီကီၢ်စဲၣ်, ဒီးစကဲကီၢ်ဒိၣ်သ့ၣ်တဖၣ်, အဂ့ၢ် အူသါထိလၢ ကီၢ်ပယီၤတၢ်မၤလိဟီၣ်ခိၣ်ဂ့ၢ်ကရၢ, လၢအမ့ၢ်တၢ် 
တိာ်ကျဲၤအခိၣ်, စံးဝဲလီၤ. 

တၢ်လီၢ်လၢတၢ်ကပာ်ပနီၣ်သ့ၣ်တဖၣ်မ့ၢ်, ပိၣ်ပါကစၢၢ်လၢမါတလ့ 
ကၠီၣပ်ဒီကီၢ်ဆၣ်, အ့ဒိၣ်ကၠံနိၣ်လၢကခၠ့ၣ်ကီၢ်ဆၣ်, အ့လ့နိၣ်လၢ 
ကလံၤထံးယိၤဒိၣ်ကီၢ်စဲၣ်, တွ့တီၣ်လၢစကဲကီၢ်ဒိၣ်, ဒီးကစၢၢ်ကွဲၢ် 
ကဘီလၢကညီကီၢ်စဲၣ်သ့ၣ်တဖၣ်လီၤ. တၢ်ကရၢကရိကမံးတံာ် 
ကဘိးဘၣ်သ့ၣ်ညါတၢ်ပာ်ပနီၣ်ပိၣ်ပါကစၢၢ် ဒ်အမ့ၢ်ဒီကလုာ်တၢ် 
မၤလိဟီၣ်ခိၣ်ဂ့ၢ်ဖီကရၢၢ်, ဖဲတနံၣ်အံၤကတၢၢ်န့ၣ်လီၤ. 

"ပကစးထီၣ်ဒီးပိၣ်ပါကစၢၢ်, ဘၣ်ဆၣ်လၢခံကတၢၢ် ပကမၤလဲၢ် 
ထီၣ်တၢ်ရဲၣ်တၢ်ကျဲၤ လၢကပၣ်ဃုာ်တၢ်လီၢ်ယဲၢ်ခါလၢာ်လီၤ. ပမၤ 
တၢ်ဃုထံသ့ၣ်ညါဝံၤလံ. တၢ်ဒုးအိၣ်ထီၣ်တၢ်ပၢဆှၢရဲၣ်ကျဲၤကမံး 
တံာ်လၢပိၣ်ပါကစၢၢ် ဒီကလုာ်တၢ်မၤလိဟီၣ်ခိၣ်အဂ့ၢ်အဖီကရၢၢ် 

အက့ၢ်အဂီၤလံလီၤ. ကမံးတံာ်ကရၢဖိအါဒၣ်တက့ၢ် မ့ၢ်ပှၤဟီၣ်ကဝီၤဖိတဖၣ်လီၤ. 

"ပဆှၢထီၣ်တၢ်ဃ့ထီၣ်စ့ဘးကၠဲးလံ, ဘၣ်ဆၣ်ပတဒိးန့ၢ်ဘၣ်ဒံးဘၣ်." အူသါထိစံးဝဲလီၤ. 

တၢ်ဒုးအိၣ်ထီၣ် ပိၣ်ပါကစၢၢ် UNESCO ဒီးဒီကလုာ်တၢ်မၤလိဟီၣ်ခိၣ်ဂ့ၢ်ဖီကရၢၢ်ကမံးတံာ် မဟါတလါဒ်သိးတၢ်ကကွၢ်ထွဲပာ်ကီၤ 
န့ဆၢၣ်ဂံၢ်ထံးကံၢ်စီ လၢအိၣ်ဘူးဒီးပိၣ်ပါကစၢၢ်အဂီၢ်လီၤ. 

"ပိၣ်ပါမ့ၢ်ဝံၤ, ပကစးထီၣ်မၤတၢ်တိာ်ကျဲၤလၢပကၣ်, မ့ၢ်လၢပကၣ်ဆဲးလၤတၢ်န့ၢ်သါလၢပျၢၤ ဘျးစဲအသးဒီးဘၣ်ဃးဟီၣ်ခိၣ်အဂ့ၢ် 
တၢ်န့ၢ်သါလၢပိၣ်ပါအဃိလီၤ. ပမ့ၢ်ပာ်ဖိှၣ်ဃုာ်အဝဲသ့ၣ်ဒီး ဟီၣ်ခိၣ်အဂ့ၢ်ဖီကရၢၢ်န့ၣ်ဒီး, အဝဲသ့ၣ်အမံၤကဟူလၢဟီၣ်ခိၣ်ဒီဘ့ၣ် 
ညါန့ၣ်လီၤ. ပတၢၣ်ပီၣ်တၢ်ဝဲအံၤဒီး ပှၤသ့ပှၤဘၣ်တဖၣ်လီၤ. တၢ်မၤကဃူလီၤပလိာ်ဒီး UNESCO တၢ်ပာ်ပနီၣ်တၢ်ဘျၢတဖၣ် 
လီၤ." အူသါထိ စံးဝဲလီၤ.  

http://www.globalnewlightofmyanmar.com/amyotha-hluttaw-speaker-inaugurates-myawady-wawlay-concrete-road-in-kawkareik/
http://www.globalnewlightofmyanmar.com/amyotha-hluttaw-speaker-inaugurates-myawady-wawlay-concrete-road-in-kawkareik/

ဒီကလုာ်တၢ်မၤလိဟီၣ်ခိၣ်ဂ့ၢ်အဖီကရၢၢ် တၢ်လီၢ်ယဲၢ်တီၤလၢတၢ်ယၢၤထီၣ်, ကပာ်ဖျါဝဲဘၣ်ဃးဟီၣ်ခိၣ်အိၣ်သူၣ်လီၤသးအက့ၢ်အ 
ဂီၤ, တၢ်သူၣ်ထီၣ်, fossils, တၢ်ဘူၣ်တၢ်ဘါအတၢ်စူၢ်တၢ်နာ်လၢပျၢၤ, ဒီးပှၤကညီဖဲန့ၣ်လၢပျၢၤအတၢ်အိၣ်မူအကျဲသ့ၣ်တဖၣ်လီၤ. 

"တၢ်လီၤဆီအိၣ်ထဲစှၤမံၤဧိၤလၢ ယူၣ်နဲၣ်စကိးဟီၣ်ခိၣ်တၢ်န့ၢ်သါ UNESCO World Heritage ဒီး Geo Park အဘၢၣ်စၢၤလီၤ. 
ပဆဲးမၤသ့ တၢ်မၤမ့ၢ်တမၤဘၣ်ဒိ ခိၣ်ဃၢၤန့ဆၢၣ် ဒီးတၢ်မၤလိဟီၣ်ခိၣ်အဂ့ၢ်အက့ၢ်အဂီၤမ့ၢ်အိၣ်န့ၣ်လီၤ. ပပာ်လီၤတၢ်ပနီၣ်လၢ 
ကဒုးသ့ၣ်ညါ ဟီၣ်ကဝီၤကမျၢၢ်အဂီၢ်လီၤ." အူသါထိစံးဝဲလီၤ.  

https://www.mmtimes.com/news/five-areas-be-designated-national-geology-parks.html 

တၢ်သးစဲအါထီၣ်လၢ တၢ်ပှ့ၤတၢ်ဆါလၢအဒိၣ်ဒီးအဆံးအတၢ်မၤ 

Myanmar Times, 18 Jun 2019  

ကီၢ်ပယီၤတၢ်ဘျၢလီၤစ့ခီမၡ့ၣ် အတၢ်ဘိးဘၣ်သ့ၣ်ညါလၢ ကီၢ်ချၢခီပနံၣ်မၤတၢ်ပှ့ၤတၢ်ဆါအတၢ်မၤလၢထံကီၢ်ပူၤသ့ ခံနံၣ်ဝံၤအ 
လီၢ်ခံ, တၢ်ကူၣ်လဲၤမၤကၤကိတိာ် ဟ့ၣ်အခွဲးလၢကီၢ်ချၢခီပနံၣ်ခွံဖျၢၣ်လၢအဆါတၢ်လၢအဒိၣ် လၢကမၤတၢ်လၢကီၢ်ပူၤန့ၣ်လီၤ. ခီ 
ပနံၣ်သ့ၣ်တဖၣ်အံၤပၣ်ဃုာ် ပှၤဘျၢလီၤစ့လၢကီၢ်ယပၣ်, ကီၢ်ကၠီၣ်တဲၣ်, ကီၢ်စံၣ်ကဖိ, ဒီးနဲၣ်သလဲၣ်ထံကီၢ်တဖၣ်လီၤ. 

စးထီၣ်လၢပဒိၣ်ဟ့ၣ်တၢ်ပျဲတဖံှၣ်တဝာ် လၢတၢ်ကမၤတၢ်ပှ့ၤတၢ် 
ဆါတၢ်မၤလၢ အဆံးဒီးအဒိၣ်ခံနံၣ်ဝံၤအလီၢ်ခံ ကီၢ်ချၢခီပနံၣ်ခွံ 
ဖျၢၣ်မၤန့ၢ်တၢ်ပျဲလၢကမၤတၢ်လၢကီၢ်ပူၤန့ၣ်လီၤ. ကီၢ်ပယီၤတၢ် 
ဘျၢလီၤစ့ခီမၡ့ၣ် ထုးထီၣ်လံာ်တၢ်ကလုၢ် ဘၣ်ဃးတၢ်မၤလၢဘၣ် 
တၢ်ြတီမၤအီၤစရီ နီၣ်ဂံၢ် No. 15/2017 ဖဲလါအ့ြဖ့ၣ် ၂၀၁၇, 
ဒီးပျဲကီၢ်ချၢပနံာ်တၢ်မၤလၢကဘျၢလီၤစ့ လၢတၢ်ပှ့ၤတၢ်ဆါတၢ်မၤ 
လၢအဆံးဒီးအဒိၣ် လၢတအိၣ်ဒီးတၢ်ြတီမၤတံာ်တာ်ဘၣ်လီၤ. 
တၢ်ဝဲန့ၣ်ဝံၤအလီၢ်ခံ တၢ်ဆၢကတီၢ်ယံာ်ဝဲကဒီးတနံၣ်ဘျဲၣ် လၢ 
တၢ်ကူၣလ်ဲၤမၤကၤကိတိာ် ကစးထီၣ်မၤထွဲတၢ်ကလုၢ်န့ၣ်လီၤ.  

ခီပနံၣ်လၢအဒိးန့ၢ်တၢ်ပျဲတဖၣ်မ့ၢ်ဝဲ Mycare Unicharm Co, 

Otsuka Pharmaceutical, DKSH, Toyota Tsusho, Unilever, Mega Lifesciences ဒီး NTT Com Myanmar, 

လၢအမ့ၢ်ခီပနံၣ်လီၢခံကတၢၢ် လၢအဒိးန့ၢ်လံာ်တၢ်ပျဲလၢတၢ်ကူၣ်လဲၤမၤကၤ ကိတိာ်, လၢကမၤတၢ်န့ၣ်လီၤ. 

တၢ်ဖိတၢ်လံၤအဆါဝဲတဖၣ်မ့ၢ်ဝဲ ဖိသၣ်တၢ်ဖိတၢ်လံၤ ဒီးတၢ်မၤဃံမၤလၤ ဒီးတၢ်ထံတၢ်နိဒ်အမ့ၢ် Pocari Sweat တဖၣ်လီၤ. 

တကတီၢ်ဃီ တၢ်မၤဃုာ်တၢ်လၢ ကၠီၣ်တဲၣ်, ဒးခၠ် ဒီးစံၣ်ကဖိခီပနံၣ် ဒီးကီၢ်ပူၤပှၤဘျၢလီၤစ့အဘၢၣ်စၢၤတဖၣ် ဒိးန့ၢ်စ့ၢ်ကီးတၢ်ပျဲလၢ 
ကမၤတၢ်လီၤ. လၢအကျါမ့ၢ် Pacific Andaman (SEA), AEON Orange, Asahi Loi Hein, Unilever EAC Myanmar 

and Wilmar Myanmar Edible Oils တဖၣ်လီၤ. 

ခီပနံၣ်အသီသ့ၣ်တဖၣ်အံၤ ကမၤဃုာ်တၢ်ဒီးကီၢ်ပူၤခီပနံၣ်လွံၢ်ဖျၢၣ်လၢအမ့ၢ် City Mart Holdings, Myanmar Agribusiness 

Public Corporation, Myanmar R F S Company, ဒီး NCX Myanmar တဖၣ်လီၤ. 

"ပထံၣ်ဘၣ်တၢ်သးစဲအိၣ်ဒိၣ်မးလၢပှၤဘျၢလီၤစ့ ဘၣ်ဃး တၢ်မၤသနၢၣ်လၢ တၢ်ပှ့ၤတၢ်ဆါတၢ်မၤလၢအဆံးဒီးအဒိၣ် တဖၣ်လီၤ. 
အဝဲသ့ၣ်အါဂၤဟဲတၢၣ်ပီၣ်သကိး တၢ်ဂ့ၢ်လၢက ဆူးကတံာ် လၢပဝဲၤဒၢးလီၤ. ကီၢ်ပယီၤတၢ်ဘျၢလီၤစ့ခီမၡ့ၣ် ဒိးန့ၢ်စ့ၢ်ကီးတၢ်ဃ့ 
ထီၣ်လၢကီၢ်ချၢပှၤဘျၢလီၤစ့အအိၣ်လီၤ. တၢ်ကပျဲအဝဲသ့ၣ်မၤတၢ်လၢ ကီၢ်ပယီၤတၢ်ဘျၢလီၤစ့သဲစးအဖီလာ် လီၤ." အူသၣ်စ့ၣ် 
လွ့ၢ်, လၢအမ့ၢ် ပှၤနဲၣ်တၢ်ခိၣ်ကျၢၢ်ပြတီၤ လၢတၢ်ဘျၢလီၤစ့ဒီးတၢ်ပၢဆှၢခီပနံၣ်ဝဲၤကျိၤ, စံးဝဲလီၤ.  

 

https://www.mmtimes.com/news/interest-retail-wholesale-sector-continues-unabated.html 

ဒံးကံၠးတၢၣ်မုၢ်ကျိၤဝဲၤကွာ်ကရၢစၢဖှိၣ် ကဟ့ၣ်လီၤလံာ်တၢ်ပျဲလၢ တၢ်ကမၤကျးဆါတၢ်လၢပှာ်ယဲၤသန့ 

Myanmar Business Today, 19 Jun 2019  

https://www.mmtimes.com/news/five-areas-be-designated-national-geology-parks.html
https://www.mmtimes.com/news/interest-retail-wholesale-sector-continues-unabated.html

တၢ်ကူၣ်လဲၤမၤကၤကိတိာ် ဒီးတၢ်ကူၣ်လဲၤမၤကၤ ဒီးစဲးဖီကဟၣ်တၢ်မၤကရၢစၢဖိှၣ် ကဒုးအိၣ်ထီၣ်တၢ်ကရၢကရိအသီတခါ လၢ 
တၢ်ကကိးအီၤလၢ ဒံးကၠံးတၢၣ်မုၢ်ကျိၤဝဲၤကွာ်ကရၢစၢဖိှၣ်, ဒီးအတၢ်မုၢ်လၢ်မ့ၢ်ဒ်သိး ကကွၢ်ဘှါၡဲတၢ်တဲာ်လိာ်ဃိလိာ် ဘၣ်ဃးတၢ် 
ဖိတၢ်လံၤလၢတၢ်ဆါလၢ ပှာ်ယဲၤသန့တဖၣ်လီၤ.  

ဘၣ်မနုၤအဃိတၢ်ကဘၣ်ဒုးအိၣ်ထီၣ် တၢ်ကရၢကရိဝဲအံၤန့ၣ်လဲၣ်. ကျးဆါတၢ်လၢပှာ်ယဲၤသန့ အခဲအံၤပှၤလူၤဝဲအါမး လၢပှၤ 
လၢအဲၣ်ဒိးစးထီၣ်အကစၢ်ပနံာ်တၢ်မၤအကျါ, ဒီးလၢအပူၤကွံာ်တယံာ်ဘၣ်အနံၣ်အတီၢ်ပူၤ ကျးဆါတၢ်လၢပှာ်ယဲၤသန့အနီၣ်ဂံၢ် 
အါထီၣ်ဝဲချ့မးန့ၣ်လီၤ. 

အါန့ၢ်အန့ၣ်, ပှာ်ယဲၤသန့ကျးလၢ Facebook ပူၤတဖၣ် 
ဆါဝဲတၢ်ဖိတၢ်လံၤ စးထီၣ်လၢစုတၢ်သ့တၢ်ဘၣ်တၢ်မၤ ဒီး 
တၢ်ဖိတၢ်လံၤလီၢ်လံၤလၢပျၢၤ, တုၤလၢလီမ့ၣ်တၢ်ဖိတၢ်လံၤ 
ဒီးသိလ့ၣ်တဖၣ်လီၤ. ပှၤကညီလၢကီၢ်ပယီၤအခဲအံၤ တူၢ် 
လိာ်ဝဲ Facebook ဒ်အမ့ၢ်တၢ်လီၢ်အဂ့ၤကတၢၢ် တၢ်ကလဲၤ 
တုၤပှၤသူစွဲတၢ်ဖိအအိၣ်, ဒီးတၢ်ကဒုးအိၣ်ထီၣ်ဒံးကၠံးတၢၣ် 
ကျဲ ဒ်အမ့ၢ်ပှၤဆါ တၢ်အသိးန့ၣ်လီၤ. 

သနာ်က့, တၢ်ဂ့ၢ်အိၣ်ထီၣ်လၢ တၢ်မၤကမၣ်ပှၤသူစွဲတၢ်ဖိအ 
ခွဲးအယာ်လီၤ. အါန့ၢ်အန့ၣ်, မ့ၢ်လၢတၢ်ဆါတၢ်လၢပှာ်ယဲၤ 

သန့အကျဲ တၢ်ပၢအီၤအဂီၢ်တၢ်ဘျၢတအိၣ်နီတမံၤအဃိ ပှာ်ယဲၤသန့ကျးတနီၤနီၤအခဲအံၤ စိာ်ဟုၣ်တၢ်ဖိတၢ်လံၤဒီး ဆါဝဲအပှ့ၤ 
ဘၣ်န့ၢ်ဒံး ပှၤကူၣ်လဲၤမၤကၤတၢ်လၢအဖိးသဲစးဒီး ပှၤဟဲစိာ်နုာ်တၢ်ဖိတၢ်လံၤတဖၣ် ဆါဝဲလီၤ, အဂ့ၢ် ပှၤဘၣ်မူဘၣ်ဒါတဂၤလၢ 
ကီၢ်ပယီၤပှၤဆါတၢ် လၢအဆံးကရၢစၢဖိှၣ်, စံးဝဲလီၤ.  

တၢ်သ့ၣ်တဖၣ်အံၤ မ့ၢ်တၢ်ဂ့ၢ်ကီစးထီၣ်အသး, လၢပှၤပှ့ၤ တၢ်ဖိလၢတၢ်လံၣ်န့့ၢ်ညီကဒၣ်အဂီၢ် ဒီးလၢပှၤကူၣ်လဲၤမၤကၤတၢ် ဒီးပှၤ 
စိာ်နုာ်တၢ်ဖိတၢ်လံၤ လၢအန့ၢ်တၢ်ပျဲတဖၣ် အဂီၢ်လီၤ. မ့ၢ်လၢတၢ်ဂ့ၢ်သ့ၣ်တဖၣ်အံၤအဃိ, ကီၢ်ပဒိၣ်ဟံးထီၣ်အရ့လၢကကွဲးပာ်လီၤ 
လီမ့ၣ်ကျဲ တၢ်ကူၣ်လဲၤမၤကၤ သဲစး E-Commerce Law လၢကကွၢ်ထွဲပၢၤ တၢ်ကၤတၢ် လၢလီမ့ၣ်ကျဲ လၢကီၢ်ပယီၤအပူၤလီၤ.  

ပှၤဘၣ်မူဘၣ်ဒါတဂၤလၢ တၢ်ဒီသဒၢပှၤသူစွဲတၢ်ဖိဝဲၤကျိၤ စံးဝဲလၢ, "ဂ့ၤလၢတၢ်ကအိၣ်ဒီးတၢ်သိၣ်တၢ်သီ လၢတၢ်ကကွၢ်ပၢၤတၢ် 
ဖံးတၢ်မၤ ဒ်သိးတၢ်ကဒီသဒၢပှၤသူစွဲတၢ်ဖိအ ဂီၢ်လီၤ." 

ဒံးကၠံးတၢၣ်မုၢ်ကျိၤဝဲၤကွာ်ကရၢစၢဖိှၣ်လၢအသီ ကဟံးန့ၢ် ကျးဆါတၢ်လၢပှာ်ယဲၤသန့အနီၣ်ဂံၢ်စရီ ဒီးမၤစၢၤအဝဲသ့ၣ် လၢကဆဲး 
လီၤအမံၤသၣ်ဒီးပဒိၣ်န့ၣ်လီၤ. ကိတိာ်အခဲအံၤတဲ သကိးတၢ်ဒီးပဒိၣ်ကရၢလၢအဂၤ ဒ်သိးကဆဲးလီၤန့ၢ် ကျးဆါတၢ်လၢပှာ်ယဲၤ 
သန့ အမံၤသၣ်ဒီးပဒိၣ်အဂီၢ်လီၤ.  

https://www.mmbiztoday.com/articles/digital-economy-association-license-online-shops 

တရူးကီၢ်လိၣ်ဘၣ်အါထီၣ် မိၣ်ဟဲသၣ် 

Myanmar Times, 20 Jun 2019  

အပူၤကွံာ်ခံနံၣ် ကီၢ်ပယီၤဆှၢဆါမိၣ်ဟဲသၣ်ဆူကီၢ်ချၢအါထီၣ်ဒိၣ် မ့ၢ်လၢတရူးကီၢ်တၢ်လိၣ်ဘါအါထီၣ်ဝဲအဃိလီၤ, အဂ့ၢ် ပှၤသူစွဲ 
တၢ်ဖိဂ့ၢ်ဝီဝဲၤကျိၤ ပှၤနဲၣ်တၢ်ခိၣ်ကျၢၢ်ခံဂၤတဂၤ, အူအီၣ်မီၣ် စံးဝဲဖဲမုၢ်ဆၣ်အနံၤလီၤ.  

"ပမုၢ်လၢ်လၢ တၢ်ဆှၢဆါမိၣ်ဟဲသၣ်ဆူကီၢ်ချၢ ကအါထီၣ်လၢ 
၃၀,၀၀၀ တၣ်တုၤလၢ ၄၀,၀၀၀ တၣ်ဖဲလါစဲးပထ့ဘၢၣ် ၃၀, 
တၢ်သူစ့နံၣ်ကတၢၢ်န့ၣ်လီၤ. တၢ်သူစ့နံၣ်တနံၣ်ညါအံၤ ပမၤ 
န့ၢ်စ့လၢတၢ်ဆှၢဆါမိၣ်ဟဲသၣ် ၂၃,၀၀၀ တၣ် န့ၢ်စ့ ၂၁ က 
ကွဲၢ်အမဲကရကၤဒီလၣ်, ဒီးဖဲအပူၤကွံာ်နံၣ်တဖၣ် ပဆှၢဘၣ် 
ထဲစှၤတၣ်ဧိၤန့ၣ်လီၤ." အဝဲဒၣ်စံးဝဲလီၤ. 

အခဲအံၤကီၢ်ပူၤပှၤမၤမိၣ်ဟဲကမူၣ်တဖၣ် ဃုမိၣ်ဟဲသၣ်သံ 
သိတဘၣ် မ့ၢ်လၢမိၣ်ဟဲသၣ်အါဒၣ်တက့ၢ် တၢ်ဆှၢဆူတရူး 
ကီၢ်အဃိလီၤ. ပှၤသူၣ်မိၣ်ဟဲတဖၣ် 

https://www.mmbiztoday.com/articles/digital-economy-association-license-online-shops

ကရီလူၤဃုပှ့ၤမိၣ်ဟဲသၣ်ချံ မ့ၢ်လၢမိၣ်ဟဲသၣ်အပှ့ၤထီၣ်အဃိလီၤ.  

"မိၣ်ဟဲသၣ်အဘျဲၣ်အိၣ်ဝဲ ၅၀,၀၀၀ တၣ်, ဒီးတဝာ်တၢ်ဆှၢဆါဆူတရူးကီၢ်လီၤ. တၢ်ဖိတၢ်လံၤလၢကီၢ်ပယီၤဆှၢဆါဝဲ ၅၇ ကလုာ် 
အကျါ, မိၣ်ဟဲသၣ်မ့ၢ်အအါကတၢၢ် ၁၈ ခါတခါလီၤ. လၢတၢ်ကိၢ်အလီၢ်, မိၣ်ဟဲသၣ်တၢ်သူၣ်ဘၣ်ထဲတလါဧိၤ လၢအသၣ်ကပှၢ် 
ထီၣ်အဂီၢ်လီၤ. ပှၤသူၣ်တၢ်ဖိတနီၤသူၣ်ဝဲန့ၢ် တအ့ခၢၣ် ၁၂,၈၀၀ ကံလိ ဒီး ၁၆,၀၀၀ ကံလိအဘၢၣ်စၢၤ, အဃိဒီးအဝဲသ့ၣ်အတၢ် 
အသၣ်မ့ၢ်ဂ့ၤ တၢ်မုၢ်လၢ်အိၣ်လၢကမၤန့ၢ်တၢ်ထိးနါဂ့ၤမးလီၤ." အဝဲဒၣ်စံး.  

ဒ်ဝဲၤကျိၤအနီၣ်ဂံၢ်စရီတၢ်ပာ်ဖျါအသိး, ဖဲ ၂၀၁၆-၂၉၁၇ တၢ်သူစ့နံၣ်, တၢ်ဆှၢဆါဘၣ်မိၣ်ဟဲသၣ်ဆူတရူးကီၢ်, မိၣ်ဟဲသၣ်သံသိ  
အိၣ်ဝဲ ၁၃၄၈ တၣ်, ဒီးမိၣ်ဟဲသၣ်ဃ့အိၣ်ဝဲ ၆၃၀၀ တၣ်လီၤ.  ဖဲ ၂၀၁၇-၂၀၁၈ တၢ်သူစ့နံၣ်အတီၢ်ပူၤ, တၢ်ဆှၢဆါဘၣ်မိၣ်ဟဲသၣ် 
သံသိအိၣ်ဝဲ ၅၄၇၉ တၣ်ဒီးမိၣ်ဟဲသၣ်အဃ့အိၣ်ဝဲ ၃၀၀၀ တၣ်လီၤ.  

တၢ်သူစ့နံၣ်ဝဲအံၤ တုၤလၢအခဲအံၤ တၢ်ဆှၢဘၣ်မိၣ်ဟဲသၣ်ဆူတရူးကီၢ်သံသိအိၣ်ဝဲ ၁၄,၉၃၄ တၣ်, ဒီးမိၣ်ဟဲသၣ်အဃ့အိၣ်ဝဲ 
၂၃,၄၀၀ တၣ်လီၤ.  

https://www.mmtimes.com/news/chinas-chilli-pepper-demand-rising.html 

ဟီၣ်ခိၣ်ကပံာ်ဒီးတၢ်စုလီၢ်ခီၣ်ခိၣ် 

ဟီၣ်ခိၣ်အိၣ်ကလီအိၣ်ဝဲလၢမါတလ့ ၆၀၀,၀၀၀ အ့ခၢၣ် 

Myanmar Business Today, 17 Jun 2019  

ဟီၣ်ခိၣ်လၢပှၤတအိၣ်ဒံးဘၣ် လၢမါတလ့အိၣ်ဝဲ ၆၂၇,၁၄၉ အ့ခၢၣ်, ဒီးအိၣ်ကလီလၢ ကီၢ်ပူၤကီၢ်ချၢတၢ်ကဘျၢလီၤစ့အဂီၢ်လီၤ, 
အဂ့ၢ် ဒီးက်ထၢၣ်မံၠၣ်မီၣ်, မါတလ့ကီၢ်ဒိၣ်ကိတိာ်ခိၣ်ကျၢၢ်, စံးဝဲဖဲ Mandalay International Trade Fair & Business Forum 

2019 န့ၣ်လီၤ. 

"နမ့ၢ်အဲၣ်ဒိးဘျၢလီၤစ့လၢမါတလ့ဒီး ပကမၤညီထီၣ်န့ၢ်လၢနဂီၢ် 
လၢနကထံၣ်န့ၢ်ဟီၣ်ခိၣ်လီၢ်လၢနလိၣ်ဘၣ်လီၤ. ပအဲၣ်ဒိးမၤကဲ 
ထီၣ်မါတလ့လၢ တၢ်အသဟီၣ်လၢအဆီၣ်န့ၢ်ဆူၣ် ထံကီၢ်မုၢ် 
ကျိၤဝဲၤကွာ်တၢ်လဲၤထီၣ်လဲၤထီ အဒိၣ်ကတၢၢ်ခံခါတခါလီၤ." 
အဝဲ ဒၣ်စံးအါထီၣ်ဝဲလီၤ. 

အဝဲဒၣ်အၢၣ်လီၤဝဲလၢ အကမၤစၢၤပှၤဘျၢလီၤစ့လၢအဲၣ်ဒိး 
ဘျၢလီၤစ့ လၢမါတလ့တၢ်ဘျၢလီၤစ့တၢ်တိာ်ကျဲၤဟီၣ်ကဝီၤ 
ယဲၢ်ခါအပူၤ, ဒီးမၤညီထီၣ်ဒီး မၤချ့ထီၣ်တၢ်ဘျၢလီၤစ့လၢအဝဲ 

သ့ၣ်အဂီၢ်လီၤ. 

တၢ်ဘျၢလီၤစ့တၢ်တိာ်ကျဲၤဟီၣ်ကဝီၤယဲၢ်ခါ လၢတၢ်ယၢၤထီၣ်ဝဲလၢအဖီခိၣ်မ့ၢ်, Myotha Industrial City project, New 

Mandalay Resort City project, Amarapura City project, Yedagontaung City project ဒီး New Star Light Group 

project သ့ၣ်တဖၣ်လီၤ. 

တၢ်တိာ်ကျဲၤလၢတၢ်မၤသကိးအီၤလၢ နီၢ်သဘျ့ဒီးပဒိၣ်အဘၢၣ်စၢၤ အိၣ်တဘျုးခါလၢမါတလ့ကီၢ်ဒိၣ်အပူၤ, ဒီးကီၢ်ဒိၣ်ပဒိၣ်တ 
ယံာ်ဘၣ်ကကွဲမုာ် ထဲဒၢၣ်တၢ်ပတံထီၣ်လၢ တၢ်တိာ်ကျဲၤလၢအဂၤတဖၣ် လၢကဒုးအိၣ်ထီၣ်တၢ်ဘျၢလီၤစ့အခွဲးအယာ်တဖၣ်လီၤ, 
အဂ့ၢ် ကိတိာ်ခိၣ်ကျၢၢ်စံးဝဲလီၤ. 

ခိခိၣ်ကျဲအိၣ်ယဲၢ်ဘိ လၢအပၣ်ဃုာ် ASEAN တၢ်ကူၣ်လဲၤမၤကၤကျဲမုၢ်, လၢအိးဟိထီၣ်ကျဲဆူ ထံဘူးကီၢ်ဘူးဒ်အမ့ၢ်, တရူးကီၢ်, 
ကီၤလၤသူကီၢ်, ဒီးကီၢ်ကၠီၣ်တဲၣ်တဖၣ်, ဒီးတၢ်ကူၣ်လဲၤမၤကၤကျဲမုၢ်ခဲလၢာ်အံၤ လဲၤခီဂာ်ဝဲမါတလ့ဟီၣ်ကဝီၤလီၤ. 

ဖဲတၢ်သူစ့နံၣ်တနံၣ်ညါအံၤအတီၢ်ပူၤ တုၤလၢအခဲအံၤ, မါတလ့ဟ့ၣ်ဝဲအခွဲးလၢ ထံဂုၤကီၢ်ဂၤတၢ်ကဘျၢလီၤစ့လိၤလိၤနွံခါ, ဒီး 
တၢ်ဘျၢလီၤစ့သ့ၣ်တဖၣ်အံၤ တၢ်တယာ်ဝဲလၢကဒုးအိၣ်ထီၣ်တၢ်မၤ ၂,၁၂၇ ခါန့ၣ်လီၤ. ကီၢ်ပူၤတၢ်ဘျၢလီၤစ့အဂၤအိၣ်ဒံးဝဲ ၁၄ 
ခါ, လၢတၢ်ဆၢမုၢ်လၢ်ဝဲလၢကဒုးအိၣ်ထီၣ်တၢ်မၤန့ၢ် ၃, ၇၇၅ ခါလီၤ.  

https://www.mmtimes.com/news/chinas-chilli-pepper-demand-rising.html

စးထီၣ်လါအီးထိဘၢၣ် ၂၀၁၈ တုၤလါမ့ၤအခီၣ်ထံး ၂၀၁၉, မါတလ့ကီၢ်ဒိၣ်ဒိးန့ၢ် ကီၢ်ချၢတၢ်ဘျၢလီၤစ့လိၤလိၤ ၂.၅၄ ဘ့လယၢၢ် 
ဒီလၣ်, ၁.၁၅ ဘ့လယၢၢ်ဒီလၣ် မ့ၢ်တၢ်ဘျၢလီၤစ့လၢ ဝံစိာ်တီဆှၢဒီးတၢ်ဆဲးကျိး, ၆၆၅ ကကွဲၢ်ဒီလၣ်မ့ၢ် တၢ်ဘျၢလီၤစ့လၢစဲးဖီက 
ဟၣ်သနၢၣ်, အိၣ်တ့ၢ် ၂၇၄ ကကွဲၢ်ဒီလၣ် မ့ၢ်တၢ်ဘျၢလီၤစ့လၢ တၢ်မၤန့ၢ်တၢ်သနၢၣ်န့ၣ်လီၤ.  

https://www.mmbiztoday.com/articles/over-600000-acres-available-land-mandalay 

သဲစးဒီးတၢ်ပၢတၢ်ြပး 

ထံကီၢ်ပှၤကူၣ်လိာ်တၢ်ဒီးကီၢ်ခိၣ် ကနုာ်လီၤတၢ်ြပၢလၢ ၂၀၂၀ တၢ်ဃုထၢ, NLD ပှၤဘၣ်မူဘၣ်ဒါစံး 

Myanmar Times, 12 June 2019 

ထံကီၢ်ပှၤကူၣ်လိာ်တၢ် ဒီၢ်အီၣ်ဆါစူးကၠံၣ် ဒီးကီၢ်ခိၣ်အူဝ့မၠ့ၣ် ကနုာ်လီၤတၢ်ြပၢလၢ ၂၀၂၀ တၢ်ဃုထၢ, အဂ့ၢ် NLD ပှၤကတိၤတၢ် 
ပၢ, အူမိၠညိၣ်, စံးဘၣ်ပၣ်တံၣ်ပၢဆှၢတၢ်ကမံးတံာ်, ဖဲန့ၢ်ပံၠၣ်ဒီၣ်, မုၢ်ဘူၣ်အနံၤလီၤ. 

"ပကနုာ်လီၤ ၂၀၂၀ တၢ်ြပၢမ့ၢ်လၢပအဲၣ်ဒိးဆဲးမၤတၢ်လၢထံကီၢ်အဂီၢ်အဃိလီၤ." အဝဲဒၣ်စံး. 

ထံကီၢ်ပှၤကူၣ်လိာ်တၢ် ဒီးကီၢ်ခိၣ်ကအိၣ်ဒီးအခွဲးအယာ်လၢ ကဃုမၤန့ၢ်တၢ်ဖးလၢ အဝဲသ့ၣ်တၢ်ဖးဟီၣ်ကဝီၤအပူၤ, ဘၣ်ဆၣ် က 
ဘၣ်ဟးထီၣ်လၢအဝဲသ့ၣ်ကိတိာ်အလီၢ်လၤ အဝဲသ့ၣ်မ့ၢ်အဲၣ်ဒိးဃုမၤန့ၢ်တၢ်ဖးလၢထံကီၢ်ဒီတဘ့ၣ်န့ၣ်လီၤ.  

NLD ကမၤလီၤတံၢ် တၢ်ဃုထၢကမ့ၢ်တၢ်လၢအသဘျ့ ဒီးတီြတၢ်, ဒီးကကျဲးစၢးမၤန့ၢ်တၢ်ဖး လၢတအိၣ်ဒီးတၢ်ကဘျံးဘၣ်န့ၣ် 
လီၤ, အဂ့ၢ်  အူမိၠညိၣ် စံးဝဲလီၤ.  

https://www.mmtimes.com/news/state-counsellor-and-president-will-run-2020-elections-nld-official.html 

ဘျီၣ်ဒိၣ် တၢ်ဘီှဘၣ်ဂံၢ်ခီၣ်ထံးတၢ်ဘျၢသဲစးကမံးတံာ် မၤဝံၤတၢ်ကွၢ်ကဒါက့ၤဂံၢ်ခီၣ်ထံးတၢ်ဘျၢသဲစး 

The Irrawaddy, 14 June 2019  

ဝ့ၢ်တကူၣ် - ကီၢ်စၢဖိှၣ်ဘျီၣ်ဒိၣ် တၢ်ဘှီဘၣ်ဂံၢ်ခီၣ်ထံးတၢ်ဘျၢသဲစးကမံးတံာ်, ဖဲမုၢ်လ့ၢ်ဧိၤအနံၤ မၤဝံၤဝဲတၢ်ကွၢ်ကဒါက့ၤဂံၢ်ခီၣ်ထံး 
တၢ်ဘျၢသဲစးဒီတခါ လၢတၢ်ဘှီဘၣ်အီၤကသ့အဂီၢ်လီၤ. အဝဲသ့ၣ်ကဆှၢထီၣ် အတၢ်ပာ်ဖျါဘၣ်ဃးတၢ်ဃုထံၣ်သ့ၣ်ညါအစၢ ဆူ 
ဘျီၣ်ဒိၣ်အိၣ်, ခဲကၢာ်တလါလီၤ. 

ကမံးတံာ်အနဲၢ်ရဲွၣ် အူမၠၣ်ညၤနၤစိ, လၢအမ့ၢ်စ့ၢ်ကီးဘျီၣ်ဒိၣ် 
ထးခီဘျီၣ်ဒိၣ်ခၢၣ်စးလၢ NLD ပၣ်တံၣ်, စံးဝဲလၢတၢ်ပာ်ဖျါ 
ဆီၣ်ထွဲတၢ်ဂ့ၢ်တဘျုးခါလၢဂံၢ်ခီၣ်ထံးတၢ်ဘျၢသဲစးအပူၤ လၢ 
တၢ်ကဘၣ်ထုးကွံာ်အီၤ, ဘှီဘၣ်အီၤ, မၤအါထီၣ်အီၤ မ့တ 
မ့ၢ် ဟံးဃာ်အီၤန့ၣ်လီၤ.  

ကမံးတံာ်အိၣ်ဝဲဒီးကရၢဖိ ၄၅ ဂၤလၢခၢၣ်စးလၢ ထံရူၢ်ကီၢ် 
သဲးပၣ်တံၣ် ဒီးသုးမုၢ်ဒိၣ်, ဒီးကမံးတံာ်ကွၢ်ကဒါက့ၤဝဲ ဂံၢ်ခီၣ် 
ထံးတၢ်ဘျၢသဲစးအဆၢဒိၣ် ၁၅ ခါ, ဃုာ်ဒီးတၢ်ဆၢကတီၢ်အ 
တပၢးယဲၢ်ခါဘၣ်ဃး တၢ်ထၢခိသွဲ, ကီၢ်စဲၣ်ဒီးကီၢ်ဒိၣ်ဘျီၣ်ဒိၣ်တၢ်တ့တၢ်သိၣ်တၢ်သီ, နီၢ်ကစၢ်တၢ်ပၢလီၤသးဟီၣ်ကဝီၤ ဒီးတၢ်ဂ့ၢ်ခိၣ် 
တီအဂၤတဖၣ်လီၤ, အဂ့ၢ် အူမၠၣ်ယၤနၤစိ စံးဝဲလီၤ. 

ကမံးတံာ်အနဲၢ်ရဲွၣ်စံးဝဲလၢ တၢ်ကမၤဖျါကမံးတံာ်အတၢ်ဃုထံၣ်အစၢ လၢကဆူးကတံာ် ဖဲတၢ်ဆှၢထီၣ်အီၤဆူဘျီၣ်ဒိၣ်အိၣ်တစု 
လီၤ. အခဲအံၤဘျီၣ်ဒိၣ် အိၣ်ဘှံးအဆၢကတီၢ်လီၤ. တၢ်ြတီတၢ်မၤဖျါကမံးတံာ် အတၢ်ဃုထံၣ်န့ၢ် လၢကဆူးကတံာ်အဂ့ၢ်လီၤ. 

အီၣ်ဆါစူးကၠံၣ်စံးဝဲလၢ ဂံၢ်ခီၣ်ထံးတၢ်ဘျၢသဲစးအခဲအံၤ အဆၢဒိၣ်အဒ့ ၄၃၅ စံးဝဲလၢ လၢတၢ်ကဘှီဘၣ်ဂံၢ်ခီၣ်ထံးတၢ်ဘျၢအဆၢ 
ဒိၣ်အဒ့ (လၢအါ ဒၣ်တက့ၢ်ဟ့ၣ်သုးတၢ်ခွဲးတၢ်ယာ်လီၤဆီ) တခါခါအဂီၢ်, တၢ်ကလိၣ်ဘၣ်တၢ်ဆီၣ်ထွဲလၢဘျီၣ်ဒိၣ်ခၢၣ်စးခဲလၢာ် 
၇၅ မျးကယၤဘျဲၣ်, ဒီးတၢ်ဝဲန့ၣ်ဝံၤအလီၢ်ခံ တၢ်ဂ့ၢ်လၢတၢ်ဆှၢထီၣ်လၢတၢ်ကဘၣ်ဘှီဘၣ် ကဘၣ်တၢ်အၢၣ်လီၤတူၢ်လိာ်အီၤလၢ 
ကမျၢၢ်လၢဟ့ၣ်တၢ်ဖးန့ၢ်ပှၤလၢအအါ ဖဲတၢ်ဟ့ၣ်တၢ်ဘၣ်သးတၢ်ဖး လၢထံကီၢ်ဒီတဘ့ၣ်ညါန့ၣ်လီၤ.  

https://www.mmbiztoday.com/articles/over-600000-acres-available-land-mandalay
https://www.mmtimes.com/news/state-counsellor-and-president-will-run-2020-elections-nld-official.html

အဆၢဒိၣ်အဒ့ဝဲအံၤ, မ့ၢ်ဂံၢ်ခီၣ်ထံးတၢ်ဘျၢသဲစးအဆၢဒိၣ်အဒ့ လၢတၢ်တဲာ်လိာ်ဃိလိာ်လၢအဂ့ၢ်အအါကတၢၢ်တခါ, မ့ၢ်လၢအဟ့ၣ် 
သုးတၢ်စိတၢ်ကမီၤအလၢအပဲှၤ လၢကညိကွံာ်တၢ်ဆီတလဲလၢ တၢ်ဃ့ထီၣ်ဝဲအဃိလီၤ. 

"တမ့ၢ်တၢ်ကမၢကမၣ်လၢ တၢ်စံၣ်ညီၣ်ပီတ့ပှၤသ့ပှၤဘၣ်တဖၣ် စံးဝဲ ကီၢ်ပယီၤဂံၢ်ခီၣ်ထံးတၢ်ဘျၢသဲစး မ့ၢ်ဂံၢ်ခီၣ်ထံးတၢ်ဘျၢသဲစး 
လၢအဃံာ်ဃီၣ်ဒိၣ်အဒိၣ်ကတၢၢ်လၢဟီၣ်ခိၣ်ချၢ အခဲအံၤန့ၣ်လီၤ." အီၣ်ဆါစူးကၠံၣ် စံးဝဲလီၤ. 

ယိၤဒိၣ်ဒီကလုာ်ဒံၣ်မိၣ်ကရ့ၣ်စံၣ်ကရၢစိ ဘျီၣ်ဒိၣ်ခၢၣ်စး အူစါသံၣ်ဟၣ်, စံးဘၣ်အ့ယၣ်ဝတံၣ်တၢ်ကစီၣ်ဖဲမုၢ်ဖီဖးအနံၤလၢ ပၣ်တံၣ် 
ဃ့ထီၣ်ဝဲလၢတၢ်ကဘှီဘၣ် ဂံၢ်ခီၣ်ထံးတၢ်ဘျၢသဲစး အဂ့ၢ်ကိးထံၣ်ဒဲးဃၣ်ဃၣ်, ဖဲကမံးတံာ်တၢ်အိၣ်ဖိှၣ်အပူၤန့ၣ်လီၤ.  

ဘၣ်ဆၣ် (ဘၣ်ဃး တၢ်ဆီတလဲလၢတၢ်ဃ့ထီၣ်) ပတအိၣ်ဒီးတၢ်ဆၢမုၢ်လၢ် အဒိၣ်အမုၢ်ဘၣ်." အဝဲဒၣ်စံးဝဲလီၤ.  

 

https://www.irrawaddy.com/news/burma/parliaments-constitution-amendment-panel-completes-review-
charter.html 

တၢ်မုာ်တၢ်ခုၣ်ဒီးတၢ်ဃူလိာ်ဖိးလိာ်က့ၤ 

ကရၢဆဲး NCA တၢ်အၢၣ်လီၤ ထံၣ်လိာ်အသးလၢကံၣ်မဲ လၢကတၢၣ်ပီၣ်သကိးတၢ်မုာ်တၢ်ခုၣ်တၢ်မၤကျဲအဂီၢ် 

Network Media Group, 8 June 2019 

ကလုာ်ဒူၣ်ဖီၣ်စုကဝဲၤကရၢအဖု ၁၀ အခၢၣ်စးတဖၣ် အိၣ်ဖိှၣ်သကိးသၢသီလၢကစံးကတိၤသကိးတၢ်အဂီၢ် လၢအတိာ်ပာ်မ့ၢ်ဒ် 
သိးကမၤကတၢၢ် တၢ်ကတာ်ထီသးလၢ ကီၢ်ပယီၤတၢ်မုာ်တၢ်ခုၣ်တၢ်မၤကျဲန့ၣ်လီၤ. 

ကလုာ်ဒူၣ်ဖီၣ်စုကဝဲၤ ၁၀ ဖုလၢအဆဲးကီၢ်ပယီၤ ထံကီၢ်ဒီတဘ့ၣ်တၢ်ပတုာ်တၢ်ခးအတၢ်အၢၣ်လီၤ, အခၢၣ်စးတဖၣ် ထံၣ်လိာ်အ 
သးဖဲကီၢ်ကၠီၣ်တဲၣ် ကလံၤစိးဝ့ၢ်ကံၣ်မဲ, မုၢ်ပျဲၤအနံၤ လၢသၢသီအယံာ်တၢ်ကတိၤသကိးတၢ်အဂီၢ်, ဒီးမုၢ်လၢ်ဝဲလၢကဘှါၡဲတၢ်ဂ့ၢ် 
ကီ လၢအမၤကတာ် ထံကီၢ်တၢ်မုာ်တၢ်ခုၣ်တၢ်မၤကျဲန့ၣ်လီၤ.  

တၢ်အိၣ်ဖိှၣ်, လၢအမ့ၢ် ကလုာ်ဒူၣ်ဖီၣ်စုကဝဲၤကရၢဆဲး NCA တၢ်အၢၣ်လီၤ တၢ်အိၣ်ဖိှၣ်ဖးဒိၣ်လွံၢ်ဘျီတဘျီ, လၢတၢ်မၤအီၤဖဲကံၣ် 
မဲလါမ့ၤ ၁၄-၁၈, တၢ်အိၣ်ဖိှၣ်ပိာ်ထွဲ ထီၣ်အဆိကတၢၢ်တဘျီ, ကဃုစ့ၢ်ကီးကျဲလၢကမၤဆူၣ်ထီၣ် တၢ်မၤထွဲထီၣ် NCA တၢ်အၢၣ် 
လီၤ, အဂ့ၢ် ခၢၣ်စၢးထီၣ်တၢ်အိၣ်ဖိှၣ်တဖၣ် စံးဝဲလီၤ.  

"ပကထၢဖိှၣ်တၢ်ထံၣ်လၢအလီၤပလိာ်တဖၣ် ဘၣ်ဃးတၢ်မၤထွဲထီၣ် တၢ်မုာ်တၢ်ခုၣ်တၢ်မၤကျဲ ဒီးတၢၣ်ပီၣ်သကိးတၢ်ကဘှါၡဲတၢ် 
ဂ့ၢ်ကီ လၢအြတီတၢ်လဲၤထီၣ်လဲၤထီသ့ၣ်တဖၣ် ဒ်လဲၣ်အဂ့ၢ်လီၤ. တၢ်ဝဲန့ၣ်ဝံၤ, ပကတၢၣ်ပီၣ်သကိး တၢ်ကမၤဆူၣ်ထီၣ်တၢ်မၤထွဲ 
ထီၣ် NCA တၢ်အၢၣ်လီၤဒ်လဲၣ်, လၢအပၣ်ဃုာ်ခံခီယၢ်ပၤတၢ်အၢၣ်လီၤန့ၣ်လီၤ." ခီမ်ရ့းမၠိဝ့, လၢအမ့ၢ် ကီၢ်ပယီၤဒီဘ့ၣ်ကၠိဖိဒံၣ် 
မိၣ်ကရ့ၣ်တ့ၣ်ဂံၢ်ဘါစၢဖိှၣ် All Burma Students’ Democratic Front (ABSDF), ပှၤပၢၤလီၢ်ဆ့ၣ်နီၤ ခံဂၤတဂၤ, စံးဘၣ် NMG 
တၢ်ကစီၣ်န့ၣ်လီၤ.  

ဒ်ခီမ်ရ့းမၠိဝ့စံးဝဲအသိး, ပှၤထီၣ်တၢ်အိၣ်ဖိှၣ်တဖၣ် ကဃုတၢ်ထံၣ်လၢအလီၤပလိာ် ခီဖျိကမံးတံာ်မၤတၢ်တၢ်အိၣ်ဖိှၣ်, လၢအိၣ်ဒီး 
ခၢၣ်စးတဂၤစုာ်စုာ်လၢ ကရၢဆဲး NCA တၢ်အၢၣ်လီၤကရူၢ်အဖု ၁၀ လီၤ. 

သၢသီအယံာ်တၢ်အိၣ်ဖိှၣ်ကတၢၢ်ခဲမုၢ်ဆ့ၣ်ဝံၤအလီၢ်ခံ, တၢ်ကမၤကဒီးတၢ်အိၣ်ဖိှၣ်တခါဖဲမုၢ်ဘူၣ် ဒ်သိးတၢ်ကတၢၣ်ပီၣ်သကိးမ့ၢ် 
တၢ်ကဘၣ်ဆီတလဲ PPST ဆူကရၢအသီတခါလၢအမ့ၢ် တၢ်မုာ်တၢ်ခုၣ်တၢ်မၤကျဲ တၢ်ကူၣ်လိာ်သကိးတၢ်အိၣ်ဖိှၣ် Peace 

Process Consultative Meeting ဒ်ကညီဒီကလုာ်စၢဖိှၣ်ကရၢဃ့ထီၣ်ဝဲအသိး, မ့ၢ်တၢ်တဘၣ်ဆီတလဲဘၣ်လဲၣ်လီၤ.  

https://www.bnionline.net/en/news/nca-signatories-meet-chiang-mai-discuss-peace-process 

ဟဲနုာ်ပၣ်ဃုာ်လၢတၢ်မုာ်တၢ်ခုၣ်တၢ်မၤကျဲအပူၤ, တဘၣ်ကဒူးကဒ့ၣ်တၢ်လၢတၢ်ချၢဒ်န့ၣ်တဂ့ၤ, ကီၢ်ပဒိၣ်ပှၤကတိၤ 
သကိးတၢ်ခိၣ်နၢ်အဒိၣ်တဂၤစံး 

The Irrawaddy, 14 June 2019  

https://www.irrawaddy.com/news/burma/parliaments-constitution-amendment-panel-completes-review-charter.html
https://www.irrawaddy.com/news/burma/parliaments-constitution-amendment-panel-completes-review-charter.html
https://www.bnionline.net/en/ethnic-media/network-media-group
https://www.bnionline.net/en/news/nca-signatories-meet-chiang-mai-discuss-peace-process

ဝ့ၢ်တကူၣ် - ဘၣ်ဃးဒီးတၢ်မုာ်တၢ်ခုၣ်တၢ်မၤကျဲအဂ့ၢ်, တၢ်ဟဲနုာ်လၢဟံၣ်ကိပူၤ ဒီးစးထီၣ်တၢ်ကတိတၢ်ြပၢ ဂ့ၤန့ၢ်ဒံးတၢ်ကိးပသူ 
ဒီးကွံာ်လၢၢ်လၢတၢ်ချၢတက့ၢ်, အဂ့ၢ် ကီၢ်စၢဖှိၣ်တၢ်ကတိၤတၢ်မုာ်တၢ်ခုၣ်ကမံးတံာ်သဃဲၤ နဲၢ်ရွဲၣ်ကရၢအကရၢဖိ, အူခ့ၤစီၤအူ, စံး 
ဝဲလီၤ.  

နဲၢ်ရွဲၣ်ကရၢ မၤတၢ်အိၣ်ဖိှၣ်သဘျ့ဖဲမုၢ်လ့ၢ်ဧိၤနံၤ ဒီးမုၢ်ဖီဖးနံၤ, ဖဲဒီကလုာ်တၢ်ဃူလိာ်ဖိးလိာ်ဒီးတၢ်မုာ်တၢ်ခုၣ်ဝဲၤလီၢ် ဖဲဝ့ၢ်တကူၣ်, 
ဒ်သိးကကျဲးစၢးဃုတၢ်အစၢ လၢတၢ်ကမၤလီၤကဆှၣ် တၢ်ကတာ်ထီသးလၢထံကီၢ် တၢ်မုာ်တၢ်ခုၣ်တၢ်မၤကျဲပူၤအဂီၢ်လီၤ.  

ဖဲအကတိၤလီၤတၢ်လၢတၢ်အိၣ်ဖိှၣ်ပူၤ, အူခ့ၤစီၤအူ, လၢအမ့ၢ် 
စ့ၢက်ီးကီၢ်ပဒိၣ်တၢ်မုာ်တၢ်ခုၣ်ခီမၡ့ၣ်အနဲၢ်ရဲွၣ်, ကိးထီၣ်ဝဲကရူၢ ်
လၢဘၣ်ထွဲခဲလၢာ် ဒ်သိးကဆဲးမၤတၢ်လၢတၢ်မုာ်တၢ်ခုၣ်တၢ်မၤ 
ကျဲအပူၤ, ဒီးတဘၣ်ကဒူးကဒ့ၣ်ဘၣ်ဃးတၢ်အဂ့ၢ် လၢတၢ်ချၢ 
ဘၣ်လီၤ.  

"မ့ၢ်တၢ်အရ့ဒိၣ်လၢ ပှၤကိးဂၤဒဲးကဟဲနုာ်လၢတၢ်ကိပူၤ ဒီးတၢၣ် 
ပီၣ်သကိးတၢ်ပျီပျီန့ၣ်လီၤ." အဝဲဒၣ်စံး, ဖျါလၢအသးဟးဂီၤလၢ 
ကလုာ်ဒူၣ်ဖီၣ်စုကဝဲၤကရူၢ်တနီၤ အတၢ်ဆၢတဲာ်လၢ ကအိၣ် 

စှီၤစုၤအသးဒီးတၢ်မုာ်တၢ်ခုၣ်တၢ်တဲသကိးအဂ့ၢ်လီၤ. 

တၢ်သူၣ်ထီၣ်ယိၤဒိၣ်ကီၢ်စဲၣ်ကီၣ်ကးကရၢ, လၢအမ့ၢ်ကရၢဆဲး NCA တၢ်အၢၣ်လီၤတဖု, ဘိးဘၣ်သ့ၣ်ညါဝဲဖဲလါနိၣ်ဝ့ဘၢၣ် လၢက 
ဆိကတီၢ် အတၢ်နုာ်လီၤပၣ်ဃုာ်လၢ တၢ်ကွၢ်စူၢ်ကယာ် တၢ်ပတုာ်တၢ်ခးကမံးတံာ်သဃဲၤ Joint Ceasefire Monitoring 

Committee (JMC) တၢ်သ့ၣ်ညါပာ်ပနီၣ်တၢ်အိၣ်ဖိှၣ် လၢကိးအပတီၢ်ဒဲးန့ၣ်လီၤ.  

တၢ်ဆၢတဲာ်ဝဲအံၤအိၣ်ထီၣ် ဖဲကညီဒီကလုာ်စၢဖိှၣ်ကရၢ ဘိးဘၣ်သ့ၣ်ညါဝဲလၢကပတုာ်အတၢ်ပၣ်ဃုာ်လၢတၢ်အိၣ်ဖိှၣ်သကိးဝံၤအ 
လီၢ်ခံတလါန့ၣ်လီၤ. 

တၢ်ပတုာ်တၢ်ပၣ်ဃုာ်လၢတၢ်အိၣ်ဖိှၣ်အပူၤ ပိာ်ထွဲထီၣ် သးဖဲတၢ်ထံၣ်တလီၤပလိာ်အိၣ်ထီၣ်ဖဲတၢ်အိၣ်ဖိှၣ်လၢကရၢဆဲး NCA တၢ် 
အၢၣ်လီၤ ၁၀ ဖု ဒီးကီၢ်ပယီၤသုးမုၢ်အဘၢၣ်စၢၤ, ဖဲလါအီးထိဘၢၣ် ၁၅-၁၆, ဘၣ်ဃးတၢ်ဂ့ၢ်လၢကီၢ်ပယီၤသုးမုၢ် အတၢ်တဲဃါပနာ် 
လၢထံကီၢ်အသုးဘၣ်အိၣ်ထဲတဖု, ဒီးတၢ်ဃ့ဆူၣ်လၢကလုာ်ဒူၣ် တဖၣ်ကဘၣ်ဟ့ၣ်ၡူကွံာ်တၢ်ခွဲးတၢ်ယာ်လၢ ကထုးဖးအသးလၢ 
ကီၢ်စၢဖိှၣ်န့ၣ်လီၤ.  

UPDJC တၢ်အိၣ်ဖိှၣ်လၢတၢ်သ့ၣ်ညါပာ်ပနီၣ်အကျဲ တၢ်ကဘၣ်မၤအီၤကိးလါဒဲးဒ် NCA အတၢ်အၢၣ်လီၤအသိးဘၣ်ဆၣ်, တၢ် 
ဆၢကတီၢ်တလၢလံဘူးကအိၣ်တနံၣ် လၢတၢ်မၤတၢ်အိၣ်ဖိှၣ်လၢအပူၤကွံာ်တဘျီ ဒီးတၢ်အိၣ်ဖိှၣ်လၢခဲအံၤလၢဝ့ၢ်တကူၣ်အဘၢၣ် 
စၢၤန့ၣ်လီၤ.  

အူခ့ၤစီအူ ကိးထီၣ်ဝဲလၢတၢ်ကတၢၣ်ပီၣ်သကိးတၢ်ပျီပျီ ဘၣ်ဃးတၢ်ြတီမၤတံာ်လၢလၢ ကီၢ်စၢဖှိၣ်တၢ်မုာ်တၢ်ခုၣ်တၢ်အိၣ်ဖိှၣ်ဖးဒိၣ် 
အဂ့ၢ်န့ၣ်လီၤ.  

https://www.irrawaddy.com/news/burma/join-peace-process-dont-complain-outside-senior-govt-
negotiator.html 

KKO (သုးထုးဖးသးကရူၢ်) ကရၢဖိ ၄၅ ဂၤဟဲက့ၤနုာ်သဲစးတကီွၢ် လၢဖၣ်အၣ် 

The Global New Light of Myanmar, 23 June 2019 

KKO (ထုးဖးသးကရူၢ်) ကရၢဖိ ၄၅ ဂၤ ဟဲက့ၤနုာ်သဲစးတကွီၢ်, ဟဲက့ၤစိာ်ဃုာ်ဒီးအဝဲသ့ၣ်စုကဝဲၤဒီး ကျိချံပှာ်သၣ်လၢ ကီၢ်ပယီၤ 
သုးမုၢ်သုးကျိၤအိၣ် ဖဲလါယူၤ ၂၂ သီဂီၤခီလီၤ.  

https://www.irrawaddy.com/news/burma/join-peace-process-dont-complain-outside-senior-govt-negotiator.html
https://www.irrawaddy.com/news/burma/join-peace-process-dont-complain-outside-senior-govt-negotiator.html

KKO (ထုးဖးသးကရူၢ်) ကရၢဖိ ၄၅ ဂၤ, လၢဘၣ်တၢ်တီခိၣ်ရိၣ်မဲအီၤလၢ မီၣ်မၠ့ၣ်, ဆဲးကျိးကီၢ်ပယီၤသုးကျိၤခီဖျိ မဲၤကၠံၣ်ကစၢၢ်သီ 
ခါ စၤဒၤဝၣ်ရၣ်, ဖဲလါယူၤ ၂၁ သီအနံၤ, ဖဲကီၢ်ပယီၤသုးမုၢ်လဲၤထီၣ်ၡဲမဲၤကၠံၣ်ကစၢၢ် ဖဲတၢ်ခးလိာ်သးဒီးကရူၢ် ဒီးဟီၣ်လာ်မ့ၣ်ပိၢ် 
ပိၢ်ထီၣ်ခံဘျီဝံၤအလီၢ်ခံ, အဂ့ၢ် ကီၢ်ပယီၤသုး ဒီသဒၢတၢ်မၤဝဲၤဒၢး စံးဝဲလီၤ. 

ပှၤဘၣ်မူဘၣ်ဒါလၢဘၣ်ထွဲတဖၣ် ဟ့ၣ်ထီၣ်တၢ်မၤစၢၤလၢအလိၣ် 
လၢအဝဲသ့ၣ်အဂီၢ်လီၤ. 

တၢ်ခးလိာ်သးကဲထီၣ်သးဖဲ ကီၢ်ပယီၤသုးမုၢ်အသုး လဲၤထီၣ်ၡဲမ့ၣ် 
ပိၢ်လၢမဲၤကၠံၣ်ကစၢၢ် ဖဲသဝီဖိစီၤညၣ်မ့ လၢတိၣ်ကၠံသဝီ, မဲၤကၠံၣ် 
ကရူၢ်, ယီၢ်ဘၣ်မ့ၣ်ပိၢ်လၢ KKO (ထုးဖးသးကရူၢ်) ဒိးလီၤဝဲ, လါ 
ယူၤ ၁၈ သီဖဲအတၢ်လဲၤကျဲလၢကလဲၤဘ့မးအိသၣ်, ဝံၤအလီၢ်ခံ 
လီၤ. 

 

 

http://www.globalnewlightofmyanmar.com/45-members-of-kko-breakaway-return-to-legal-fold-in-hpa-an/ 

